CONGREGATIO GENERALIS VII
26 octobris 1962

Em.mus P. D. IoseErH card. FrINGS, praeses:

Venerabiles Patres, speramus hodie disceptationem de prooemio et
primo capitulo finitum iri, si omnes oratores se contineant intra limites
materiae, id est prooemii et primi capitis, et intra limites temporis, id est
decem momentorum.

Loquatur primo card. Siri, qui aliquid corrigere vult quod dictum
est falsum... Primo loquatur secretarius generalis.

Exc.mus P. D. PericLes FELICI, arch. tit. Samosatensis, secreta-
rius generalis:

Huic hodiernae congregationi generali praeest em.mus ac rev.mus
P. D. card. Toseph Frings, arch. Coloniensis.

Communico omnibus Patribus exsequias defuncti arch, Valebusdien-
sis, Aston Chichester, celebratum iri hoc vespere in ecclesia Sanctissimi
Nominis Iesu (« del Gesti »}, hora decima quarta cum dimidio.

Ut omnes Patres sequi possint disceptationem hodiernam, lego no-
mina eorum qui sermonem habere petierunt:

Em.mus card. Siri Toseph, arch. Ianuensis in Italia; exc.mi Bekkers,
ep. Buscoducensis in Hollandia, Flores, ep. Barbastrensis in Hispania,
Ancel, ep. aux. Lugdunensis in Gallia, Hervis, praclatus ordinarius
Civitatis Regiae in Hispania, Carli, ep. Signinus in Italia; rev. P. Butler,
abbas generalis Congregationis Anglicae O.S.B.; exc.mi Hoa Hien, ep.
Dalatensis in Vietnam, Mansilla, ep. aux. Burgensis in Hispania, Costan-
tini, ep. Suessanus in Italia, La Ravoire, ep. Krishnagarensis in India;
rev. P. Reetz, archiabbas Beuronensis in Germania; exc.mi Afioveros, ep.
coad. Gadicensis in Hispania, Calewaert, ep. Gandavensis in Belgio,
Le Cordier, ep. aux. Parisiensis in Gallia; rev. P. Prou, abbas generalis
Congregationis Gallicae O.S.B.; exc.mus Enciso, ep. Maioticensis in Hi-
spania; rev. P. Sortais, abbas generalis Cisterciensium Reformatorum;
exc.mi Rau, ep. Maris Platensis in Argentina, Del Campo, ep. Calaguri-
tanus in Hispania, Lokuang, ep. Tainanensis in Sina, Olaechea, arch.
Valentinus in Hispania, Lefebvre, arch. Synnadensis, sup. gen. Congr.

a S. Spiritu, Florit, arch. Florentinus in Italia, Da Cunha Marelim, ep.
Caxiensis in Brasilia, Isnard, ep. Neo-Friburgensis in Brasilia, Borromeo,
ep. Pisaurensis in Italia.

Satis!

[ Intervallum | :

Corrigo quac dixi: exsequiae etunt non decima quarta, sed decima
sexta cum dimidio (quattro e mezzo).

1
Em.mus P. D. IOSEPH carp. SIRT

Archiepiscopus lanuensis

Em i, exc.mi, rev.mi Patres,

Pauca proponam:

1. Hoc capite, sicut ceteroquin in prooemio constitutionis proposi-
tae et capitibus insequentibus, tanguntur propositiones' doctrinales.
Cum circa has observationes in hac aula, non quidem immerito, motae
sint et agatur hic © de actu conciliari, gui debet esse quoad nos perfectus,’
censeo assertiones quae doctrinam tangunt esse recognoscendas, si opus
est a commissione mixta ex theologica, disciplina sacramentorum, et
de sacra Liturgia. -

2. Aptationes sacrae * Liturgiae de quibus sermo fit art. 20 et seq.
buins cap. 1" apparent utique considerandae et saltem aliquo modo
admittendae. Etenim ratio habenda est ingenii et mediorum expressionis
diversorum populorum. Immo agendum est ut augeatur hoc modo ca-
pacitas receptiva fidei et vitae christianae in gentibus adhuc ad Christum
perducendis.

Tamen etiam periculum indebitaec multiplicationis rituum, arbitrii
et abusus praevidendum et prae oculis habendum - Idcirco, ne ali-
quando extenuetur sub hoc aspectu unitas Ecclesiae, ut aptationes Litur-
gige * fiant, clarae condiciones mihi videntur apponendae.

Propono ergo ut in praedicto art. 20, post verba « ... locus rclin-
quatur », lin. 32, haec verba adiungantur.” « ... Cauto quod aptationes
sint necessariae vel saltem magnae et verae utilitatis, tales agnoscantur
et flant semper indicio et auctoritate Sanctae Sedis, proponentibus Con-
ferentiis episcoporum ».

Propono etiam ut hoc sensu recognoscantur insequentes art. 21
et 22.

Velint Patres considerare quod ea quae fiunt aliquo in loco possunt

esse negativa seu nociva aliis in locis et inde fit * necessarium interven-
tum Auctoritatis, quae omnibus praesit.” Quod si non fit, abusus facile
oriuntur.

3. Quae dixi de art. 20, censeo prudenter assumenda esse in
art. 24 ubi agitur de usu vulgaris sermonis. Hic usus videtur ..."" aliqua-
tenus et diversimode caute ' iuxta diversas necessitates esse conceden-
dus, tamen additis condicionibus supra dictis et ratione habita eorum
quae Supremus Ecclesiae Pastor nuperrime dixit ™ in constitutione
Veterum Sapientia. Dixi,

In textu scripto tradito: ' quaestiones.  deest. * deest, * deest.

* deest. * deest. " apponantur. * fieri. * praeest. ' etenim,
' deest 1 edixit,

Praeses card. Frings:
Excusate me, Fratres, hoc non erat correctio, sed nova propositio.

2

Exc.mus P. D. VILLELMUS BEKKERS
Episcopus Buscoducensis

Fas sit mihi, venerabiles Fratres, nomine Conferentiae episcoporum
Neerlandicae, tenorem generalem schematis Liturgiae maxime laudare,
praesertim quia in isto schemate loquitur magna pastoralis sollicitudo...'

Sed ne abutar patientia vestra, quaedam particularia tradam secreta-
rio generali. Unum punctum particulare dicere volo, nempe ne loqua-
mur de missionibus, sed de Ecclesiis nuper erectis, quia sunt de eodem
gradu ac Ecclesiae antiquiores.

Disputatio hucusque habita in hoc schemate, de cap. T et de prooemio
in specie, mea quidem sententia, sequentia demonstrat:

1. Consensus et laudes generales de schemate in genere, et de
prooemio et cap. [ in specie, multa et magna fuerunt. Et quidem a Patri-
bus saepe explicite loquentibus nomine et mandato multorum aliorum
Patrum.

2. Plures etiam obiectiones factae sunt a quibusdam. Sed, ut verum
fatear, saepe difficile mihi fuit videre quousque isti obiicientes solum
nomine proprio an etiam nomine aliorum, et quot aliorum, loqui pos-
sent.

Obiectiones factae contra prooemium et cap. I ad tria puncta reduci
possunt:

— De quadam maiori potestate tribuenda episcopis in re litur-
gica.

— De lingua liturgica.

— De perficiendis quibusdam expressionibus theologicis in ca-
pite I adhibitis,

I. Quoad maiorem perfectionem in expressionibus theologicis in
cap. L

Sub hoc respectu hoc caput in quibusdam certe perfici potest. Sed
eorum imperfectio a quibusdam oratoribus, mea sententia, valde cxag-
gerata fuit, quando visi sunt insinuare hos numeros cap. I, sub respectu
theologico, esse leves, immo nihil valere.

Hoc mihi demonstrat factum quod, quando isti oratores, post affir-
mationes generales negativas, ad puncta concreta notanda devenerunt,
nempe:”

— quandoque obiectiones fecerunt fundatas in non accurata lec-
tione textus: uti, quando dictum est relate ad n. 11, theologiam dogma-
ticam subiici disciplinae liturgicae,

— et quandoque veras imperfectiones notaverunt, sed tantum
aliquando paucas et facile sanabiles, quin textus funditus immutetur.
Sed ex pastorali sollicitudine, quaeso ne ex praetextu maioris perfec-
tionis theologicae, mens ¢t animus prooemii et cap. I immutetur.

I1. Quoad linguam liturgicam.

De hac re satis superque audivimus. Sunt qui vellent nihil fere con-
cedere linguae vernaculae. Sunt qui vellent ei fere totum dare. Sunt
denique qui vellent non quidem totum sed tamen multum, aptis et pru-
dentibus mediis, ei concedere. Ni fallor, maior pars pastorum est tertiae
sententiae, nempe: non totum, sed prudenter multum, ut practice sal-
vetur ratio, secundum quam « sacramentum est in genere signi ». Nihil
remanet nisi ut suffragium de hac re feratur.

Nihil mirum, fratres, nos hac in re non esse concordes. Neque debet
hoc impedire quominus maior pars animo valenti rem decidat, ctiamsi
unanimitatem attingere non poterimus. Etenim, facultatem, non obliga-
tionem, utendi lingua vernacula vindicamus in Liturgia; facultatem non
obligationem *... Nonne fere omnes, cum fidelibus nostris, nunc valde
gaudemus de hebdomada sancta reinstaurata, de Missis dialogatis, de
Missis vespertinis? Et tamen quando instaurata fuerunt, non omnes
consentierunt nec immensum beneficium intellexerunt.

III. Quoad potestatem quamdam maiorem episcopis tribuendam in
re liturgica.

Etiam in hoc puncto contrarias opiniones audivimus. Et etiam hic
non remanet nisi ut Concilium suffragium ferat.

Unum tantum hac in re notare vellem. In hoc puncto quidem ora-
tores iterum iterumque provocaverunt ad canonem Iuris Canonici 1257,
nempe: « Unius Apostolicae Sedis est tum sacram Liturgiam ordinare
tum libros liturgicos approbare »,

Ne abusus ex citatione huius canonis oriantur, tria sunt accurate di-
stinguenda:

1. Inter catholicos nulla disputatio est aut esse potest quod Roma-
nus Pontifex, vi sui primatus in Collegio Apostolorum, habet ius, si
pro bono communi id expedire iudicaverit, etiam ordinationem litur-
giae sibi soli reservare. Et certum est, de facto, ipsum, inde a saeculo xvi,
hoc sibi reservasse, sicut exprimitur in canone praefato.

2. Alia omnino quaestio est scire, utrum ius in toto orbe terrarum
ordinandi liturgiam ita apud Romanum Pontificem resideat, ut episcopi
idem ius pro suis dicecesibus non habeant nisi tantum quantum iis
Romanus Pontifex de suo ifure nativo et exclusivo iis aliquid partici-
paverit,

3. In omni omnino hypothesi Concilium Qecumenicum simul cum
Romano Pontifice et sub ipso {(sine quo nullum Concilium Oecumenicum
datur) potestatemn habet statuendi ut episcopi hac in re maioribus fa-
cultatibus fruantur quam nunc babent vi reservationis de qua canon
citatus.

Unica quaestio, a Concilio cum Romano Pontifice examinanda, est
utrum hoc statuere in hodiernis circumstantiis expediat necne. De hac
re suffragium Concilii esse debet. Dixi.

In textu scripto iradito: ' theologice bene fundata, * deest. * deest.

Animadversiones adiunctae:

Quoad particularia sequentia animadvertere velim:

1) Prooemium, pag. 1537, reg. 29 et seq.:

Praeferendum esse videtur, quod altiora principia generalia proponantut, quae
pro tota liturgia Ecclesiae valeant, i. ¢. pro ritibus orientalibus, latinis, ceterisque.

Si constitutio solummodo ad ritum romanum applicari debeat, in textu ex-
primendum sit, quod Summus Pontifex, loannes Papa XXIII, in Motu Proptio
Rubricarum instructum indicaverit altiora principia generalem liturgicam instau-
rationem respicientia in Concilio Oecumenico Patribus esse proponenda. Reg. 25
huius paginae ita legatur: Uti in Motu Proprio loannis Papae XXIII Rubricarum
instructum diei 25 julii 1960 iam praenuntiatum est Sacrosanctum Concilium dum
se declarat..,

[ta clarius quoque apparet, quare haec constitutio solummodo ritum romanum
respiciat, Quod in textu exprimatur, reg. 31 huius paginac: tamen vestigium sec-
tantes novi rubricarum breviarii ac missalis romani codicis diel 25 iulii 1960 ea
quae sequuntut solum ritum romanum spectare etc.

2) Cap. I, pag. 160, reg. 28:

Citatio litterarum encyclicatum Mediator Dei compleatur, addendo: « (sibi
semper consociat) quae Dominum invocat ct per Ipsum aeterno Patri cultum
tribuit ».

3} Pag. 161, par. 5:

Hic agitur tantum de ministerio verbi extra ambitum liturgicum, uti sunt
catechesis, instructio etc. Addendum quoque esset ministerium verbi esse insuper
elementum integrum, idque intrinsecum, ipsius liturgiae, v. gr. in Missa celebranda
aliisque sacramentis administrandis.

4) Pag. 162, par. 7:

Inconsulto suggeritur quod sic dictae dispositiones sunt quasi actus humani
pracvif ad gratiam, dum e contra sublineari oportet, quod hae dispositiones reapse
ex gratia excitatae sunt et, ut ita dicam, tali modo in ipsam actionem liturgicam
fructuosam intrant,

Sit proinde paragraphus: Ex his necessarium esse apparet ut fideles cum recti
animi dispositionibus ab ipsa gratia excitatis ad S. Liturgiam accedant, suam men-
tem voci concordent, ita ut eorum « fides et devotio » sese exprimant in ipsa
illa actione liturgica, ne gratiam in vacuum recipiant. Ideo etc.

3) Pag. 162, par. §:

Pressius exprimatur quod tota vita religiosa ex una parte a liturgia alitur, ex
altera parte tamen tota quoque vita religiosa ipsam participationem actuosam
liturgiae fructuosam reddit.

6) Pag. 162, par. 9:

Suggeritur pia exercitia a 5. Sede vel ab episcopis mandata non esse veram
actionem liturgicam,

5i autem Sancta Sedes ad obtinendam pacem in mundo mandat, ut quadam
die in unaquaque paroecia Litaniac Omnium Sanctorum recitentur, nonne hic est
cultus publicus, qui a mystico Iesu Christi Corpore, Capite nempe eiusque membris,
exercetur, ideoque actio liturgica. Quod valet quoque de piis exercitiis de mandato
episcoporum celebratis.

7) Pag. 164, par. 16:

Sic legatur: Libri lturgici recognoscantur, peritis ex universo orbe adhibitis
necnon conferentiis Episcoporum consultis,

8} Pag. 166, par. 22, reg. 9 et 10:

Pro verbis «in Missionibus » legatur « in Feclesiis nuper erectis ».

In eadem par., ad 3, reg. 24: Pro verbis « Sacrae Rituum Congregationi » le-
gendum est « Sanctae Sedi », quia aliae Congregationes competentes esse possunt
neque hic agitur de structura Curiae Romanae.

9) Pag. 167, par. 24:

Pleno ex corde consentio ampliorem possibilitatem, non obligationem, lingua
vernacula utendi in liturgia statutam esse.

Reg. 19: pro verbis « Sanctae Sedi proponere » legatur « statuere, actis a
Sancta Sede recognitis » et ubi saepius verbum « proponcre » in tali contextu
occurrit.

10) Pag. 169, par, 33, reg. 27:

Attentis canonibus Codicis Turis Canonici (c. 476 § 2, ¢. 738 § 1, 2, ¢. 783
$1,2,¢c 85455, c. 1223 § 1) legatur: Monendi sunt fideles, ut ubi commode

fieri potest, ad suas ecclesias paroeciales accedant ibique sacramenta recipiant ac
divinis officiis intersint. Optandum est, ut cadavera fidelium in proprias suas
ecclesias paroeciales pro funere transferantur.

3
Exc.mus P. D. TACOBUS FLORES MARTIN
Episcopus Barbastrensis

En.mi Principes, exc.mi ac rev.mi Patres,

Optima quaeque dixerim de hoc schemate sacrae Liturgiae in quo
habemus principia generaliora, quae licet non dogmaticae definitiones
sint, doctrinam continent catholicam et synthesim illius mirabilis Ency-
clicae Mediator Dei quam nobis felicis recordationis Pius Pp. XIIT
tanquam thesaurum reliquit. Quaedam tamen emendari vellem, scilicet
loco dicendi: «in memoriam revocanda », lin. 27: « quae sequuntur
principia ut vera doctrina prae oculis habenda ».

Paragraphus sequens, utpote doctrina generalis Concilii pariter om--
nibus ritibus esset applicanda, hoc fere modo mutarem: « Haec prin-
cipia et normae ad omnes ritus applicari debent. Sancta enim Mater
Eeclesia aequo iure atque honore omnes ritus legitime vigentes habet,
et in futuro servare et omnimode fovere vult; et omnes, ubi opus sit,
caute ad mentem sanae traditionis recognosci iubet et novo vigore pro
hodiernis adiunctis et necessitatibus donari cupit ».

Pro cap. I, n. 3, convenienter diceretur: « Christus diversimode
at semper Ecclesiae suae adest ». Licet enim non sit locus hic pro expli-
canda diversitate modorum essendi Christi in Ecclesia, convenienter
innuitur fam ab initio esse alio et alio modo.

N. 4 adderem coniunctionem « dum » illis modis vel actionibus
liturgicis quibus caclestem liturgiam praelibare dicimur, scilicet: « ubi
Christus est in dextera Dei sedens, sanctorum minister et tabernaculi
veri; dum cum omnj militia caelestis exercitus hymnum gloriae Domino
canimus; dum memoriam Sanctorum venerantes partem aliquam et so-
cietatem cum eis speramus; dum Salvatorem... etc. ».

Nn. 5 et 6, clariorem redderem sequentiam logicam paragraphorum.
Sensus enim videtur esse hic: Liturgia csse vere maximi momenti sed
non est totum in vita christiana, sunt enim alia multa: fides, conversio
¢t poenitentia pro paganis et clongatis; immo pro iis qui iam ad Domi-
num venerunt necessaria sunt alia multa, scilicet omnia quae Christus
mandavit: caritatem, apostolatum, etc. Ideo mihi videretur melius reddi
tota mens huius explicationis hoc modo vel meliori: « Nam antequam

homines ad Liturgiam accedere possint, necesse est ut ad fidem et con-
versionem vocentur (verba autem S. Pauli huic loco videntur aliena).
Cum vere fidem iam acceperunt et poenitentiam egerunt, et fidem au-
gere debent et opera poenitentiae perficere et omnia Christi mandata
adimplere debent. Quapropter Ecclesia non credentibus praeconium sa-
lutis annuntiat, etc. ».

Dein vero, cum agit de: « Labores autem apostolici ad id tendunt
{n. 6) ut qui receperunt fidem... » etc., ponerem solummodo: « Haec
omnia tamen iis obveniunt praecipue per sacram Liturgiam, cum scilicet
it qui fidem receperunt et poenitentiam egerunt filii Dei fiant per Bapti-
smum, in unum conveniant, etc. », Et in fine, adderem ctiam: « Atta-
men non omnia haec dici possunt sacra Liturgia ».

N. 9: hic bene tractaretur vel explicaretur differentia inter pia
exercitia et alia quae Liturgia vocantur. Forte sufficeret declarationem
repetere a Sacra Congregatione Rituum die 3 septembris anni 1958.
Vellem tamen ut occasione Concilii clarior lux fieret hac in re et peritos
theologos in sacra Liturgia, collatis consiliis, clarum conceptum elabo-
rare hac de re.

N. 12: vellem illa verba servare: «ita ut tota ratio vitae in semi-
nariis et religiosorum institutis liturgico spiritu informetur ». Quod
non est dicere nihil aliud in vita spirituali esse, sed velle ut liturgia
amplectatur et informet omnia, quod multum iuvabit dein pro vita
apostolica et pastorali sacerdotum.

N. 20: quae de aptatione ad ingenium et traditiones populorum
ad mentem hodiernam satis bona sunt, sed tamen periculo non carent.
Oblivisci enim non possumus doctrinam evangelicam, vitam spiritua-
lem, sensum divini a spiritu mundano et hodierno esse satis, ne dicam
plane, alienum. Nec nos debemus illius sensus participes fieri, sed e
contra, homines imbuere debemus spiritu Christi, spiritu supernatu-
rali. Adverso omni saepius currere debemus, non aquarum cursui re-
linqui.

Certe omnia prae oculis habenda sunt: ingenium, habitudines, ten-
dentias; sed ne obliviscamur Paulum, qui omnibus omnia factus est
ut omnes faceret salvos, licet iudaci signa peterent et graeci sapientiam
quaeterent, ille praedicabat Christum et hunc crucifixum. Cum vero
difficile sit medium tenere, ideo maximi momenti est Sanctae Sedis
auctoritas consulatur et eius mandatis ad amussim stare.

De n. 24: cum de hac re multa disceptatum sit, vellem ut omnino
concrete agatur, sive hic sive melius cum de Missa et de sacramentis
tractemus. In agitatione quae apud multos habetur, in audacia aliquo-
ram qui omnia audent, Sactum Concilium debet et principium aucto-

ritatis statuere ct quaedam intangibilia definire, et alia pro Conferen-
tiis relinquete episcoporum. Sed definita a Concilio intangibilia sint om-
nibus. Praecise vitium huius epocae hoc esse videtur: intolerantia aucto-
ritatis, tam in his quam in aliis rebus. Nostrum autem est definire de
hac re.

Ergo dicerem, in rebus liturgicis, quod n. 28 stabilitum est: « Sacrae
Liturgiaec moderatio ab Ecclesiae auctoritate unice pendet: quod quidem
est apud Sanctam Sedem et, ad normam iuris, apud episcopos. Qua-
propter nullus omnino alius, ne sacerdos quiderm, aliquid proprio con-
silio in Liturgia addat, demat aut mutet ».

Quaestio est dein pastoralis, quae coniungi debet cum quaestione
unitatis, universalitatis et caritatis. Ex his quac dicta sunt, difficilis ap-
paret quacstio, ideo singulis diebus adprecamur Deum ut solus sit
« suggestor iudiciorum nostrorum, ut non patiatur nos perturbatores
esse iustitiae, qui summam diligit acquitatem, non in sinistrum nos
ignorantia trahat, non favor inflectat ». Rectum ergo et iustum tenea-
mus, non amote linguae aut nationis, sed animarum amore et Sanctae
Matris Ecclesiae.

Cura pastoralis nos inducit ad linguam vernaculam adhibendam, et
speciatim in dialogando, in sacramentis administrandis, secus forte di-
cendum esset quod S. Theresia aiebat de illis sanctis mulieribus quae
lingua latina laudes Deo canebant: Deus bonam voluntatem ct intentio-
nem videbat, at veritates paucas dicebant.

Sed in sacra Liturgia etiam apparere debet Ecclesia per totum orbem
diffusa et non semel in unum congregata, ad eucharisticum cultum inter-
nationaliter exhibendum exempli gratia; immo hodie iam toties congre-
gamur in congressibus; ideo non pauca deberent esse una, in Missa, in
hymnis... Sancta igitur Ecclesia una appareat in fide, una in Liturgia,
una in caritate.

Propterea quaererem a commissione ur juxta haec tria principia de
auctoritate, de pastorali efficacia et de Ecclesiae unitate definiantur;
quae Sacrosanctum Concilium sancire deberet ad hoc ut Patres Conci-
liares melius votum exprimere possint et unitas Ecclesiae appareat.

Textus scripto traditus:

Notac ad prooemium:

De valore doctrinali declarationum in prooemio; dicendum saltem, esse veram
Ecclesiae doctrinam, ideo possct dici hoc modo:

dum declarat se pracsenti constitutione nihil velle dogmatice definire, de fo-
venda tamen atque instauranda Liturgia quae sequuntur principia censet (in men-
tem revocanda) « prae oculis habenda »; hoc modo videtur statwi doctrina, quin
tamen sit dogmatica definitio.

In paragrapho sequenti: melius ocecumenice dictum pro omnibus ritibus Ec-
clesiae: « Haec principia et normae ad omnes ritus applicari debent. Sancta enim
Mater Ecclesia aequo iure atque honore omnes ritus legitime vigentes habet, et in
futuro servare et omnimode fovere vult, et omnes, ubi opus sit, caute, ex integro
ad mentem sanae traditionis recognosci inbet et novo vigore, pro hodiernis adiunc-
tis et necessitatibus donari cupit ».

Quoad latinum sermonem videtur melius in Jinca 25 deberi auferri: praepo-
sitio « in », praesenti constitutione.

Ad caput primum: pag. 160, in sectione prima n. 4:

Expressio videtur aliqua particula egere: « dum » cum omni militia caelestis
exercitus ... dum memoriam sanctorum ... dum Salvatorem expectamus.

Numeris vero 5 et 6, videtur deesse vera illatio:

Sensus enim videtur esse hic: Liturgia est vere maximi momenti, sed non est
totum in vita christiana, sunt enim alia multa: fides, conversio et pacnitentia
pro paganis et elongatis, immo pro iis qui iam ad Dominum venerunt, necessaria
sunt alia multa, scl. omnia quac Christus mandavit: charitatem, apostolatum etc.
Ideo mihi videretur melius reddi tota mens huius explicationis hoc modo, vel
simili, aut meliori:

Nam antequam homines ad Liturgiam accedere possint necesse est ut ad
fidem et conversionem vocentur (verba sancti Pauli hoe Joco videntur abs re). Cum
vero fidem fam acceperunt et paenitentiam ecgerunt et fidem augere debent et
opera paenitentiae perficere et omnia Christi mandata adimplere debent. Qua-
propter Ecclesia non credentibus ...

6) Haec omnia tamen iis obveniunt praccipue per sacram Liturgiam, cum
sc. ii qui fidem receperunt et pacnitentiam egerunt...

Attamen illa omnia dici non possunt sacra Liturgia.

De sermone latino quaedam corrigenda:

Pag. 159, lin, 14: praeluxerat; lin. 26: pro «circa » dicatur « ad quae ».

Pag. 160, lin. 9: Numquam post hac intermisit Feclesia in unum convenire
ad paschale mysterium celebrandum ...; lin, 23: non potest dici: pergit: in sensu
quo ibi dicitur: sed dicendum « prosequitur » vel perficit ... lin. vero 25, ut sal-
vetur diversus modus quo omnia haec Iesus Christus operatur, finiatur per haec
verba: alio tamen atque alio modo: vel melius initio: Christus Ecclesia sua, diver-
simode sed semper adest.

Pag. 162, lin. 19: sunt et dein in sequenti lin. fians; lin. 21: pro Ecclesia-
rum particularium, dicatur melius Ecclesiarum singularium, et de auctoritate ep.
« celebrentur ».

Pag. 164, lin. 20: minus aptae cveniant; lin, 24: ne toties repetatur actuosa:
cfficaci, efficienti.

Pag. 165, lin. 13; melius quam « inculcanda »; diccretur « premenda » vel
« urgenda »; lin. 16: « perfusa » loco: effusa; lin. 18: pro « procuranda » dicatur
« obtinendam ».

Pag. 166: C. Etsi sacra Lirurgia cst praccipue adoratio, laudatio. deprecatio
divinae maiestatis et peccatorum cxpiatio, magnam etiam continet populi fidelis
eruditionem. In Liturgia enim Deus populo suo loquitur;

Immo preces quae a sacerdote, sacro coctui praceunte, ad Deum admoventur,
nomine totius plebis sanctae et omnium circumstantium dicuntur.

Pag. 167, lin. 7: repetitiones vitent (non evitent); lin. 8: accommodati,

eiusque intellectioni multis commentariis non indigeant; lin. 25: locus aptior
contionis; lin. 32: pro «inculcetur » « urgeatur ».

Pag. 168, lin. 22;: Quapropter nullus omnino alius, « ne sacerdos quidem »
aliquid « proprio consilio »; lin. 24: Tn celebrationibus liturgicis, quilibet, sive
ministrorum sive fidelium, munere suo fungens, illud dumtaxat, sed plane perfi-
ciat, quod sua ex rei natura referat; lin, 27: Non solum ministri sed etiam addicti,
lectores, commentatores... Tali igitur pietate atque ordine munus suum exseqei
debent, quali divinum ministerium decet et populus Dei ab eis exigit.

4

Exc.mus P. D, ALFREDUS ANCEL
Episcopus tit. Myrinensis, aux. Lugdunensis

Venerabiles Patres,

Imprimis consensum meum praestare volo iis quae in schemate exa-
rata sunt. Omnia etenim secundum exigentias veritatis et prudentiae
enunciantur atque tali modo exponuntur ut plene respondeant scopo
pastorali quem Concilio Vaticano I toties proposuit Summus Pontifex.

Duas tantum animadversiones afferre volo:

Prima erit de [iturgiis orientalibus.

Iam plura de iis dicta sunt. Unum tantum addo. Si revera in hoc
schemate locus conveniens liturgiis orientalibus dari non potest, mihi
videretur valde opportunum vt saltem introducerentur sub fine prooemii
phrases sequentes quae reliquo textui facile connecterentur:

« Sacrae enim liturgiae unitas non ex rituum uniformitate constat,
sed ex ipsa divina Revelatione oritur, unde “ miranda illa varietas quae
inter Romanam Orientalesque liturgias viget ” » (sunt ipsissima verba
Pii Papae XII), miranda illa varietas, dico, « nullo modo defectus est
neque obstat unitati Ecclesiae sed potius manifestat illius plenitudinem ».

Secundo, de aptationibus loquar.

Hodie, specialiter in missionibus, aliis verbis in Ecclesiis noviter
erectis, aptationes necessariae sunt, sed non unice in missionibus.

Etenim difficultates quae in missionibus exstant, quasi similes in-
veniuntur in regionibus quae diversimodo naturalismo, vel materia-
lismo vitiantur, Non est enim una tantum forma naturalismi vel mate-
rialismi. Materialismus hodiernus multiplex est, atque etiam in nationes
quae ipsi theoretice opponuntur aliquando penetravit.

Materialismus autem, quaecumque sit eius forma, mentem christia-
nam paulatim vitiat. Ideoque fideles minus apti evadunt ad percipien-
dum sensum signorum sacrorum; quandoque etiam contingit aliquos

ritus vel nullam vel omnino contrariam significationem prae se ferre.
Hae autem difficultates maximae sunt pro pauperibus in his regionibus
degentibus.

Cogitate, venerabiles Patres, has regiones, in quibus omnes aerem
spirant materialismo infectum; omnes cogitationes, omnia desideria,
omnesque activitates unice ad terrestria ordinantur. Attamen fideles in
his regionibus degentes saltem aliquoties in anno ecclesias adeunt. Co-
gitate ergo sacerdotes qui unicam hanc habent occasionem erudiendi
fideles et hoc mediante liturgia. Adiuro vos qui curam pastoralem non
habetis, et etiam vos qui per gratiam Dei vere christianas pascitis oves,
miseremini fratrum vestrorum quorum oves in maximis difficultatibus
versantur.

Unde, tamquam signum unitatis et fraternitatis, propono vobis ad-
ditionem introducendam in titulo et in secunda linea n. 22. Scriptum
est: « Aptatio Liturgiae, praesertim in missionibus... »; addendum es-
set: « atque in regionibus naturalismo ac materialismo diversimodo
vitiatis ». In secunda linea, eadem additio fieri posset.

Insuper aliam emendationem in hoc textu afferre vellem, scilicet de
conditionibus quibus subiici debet introductio sive textus vernacularis
sive cuiusdam ritus qui originem suam «ex traditionibus ingenioque
singulorum populorum » trahit. Etenim non sufficit textum vel ritum
immunes fuisse a superstitionibus vel ab erroribus populorum ut in
sacram liturgiam introducantur, Requiritur insuper hos textus vel ritus
verum liturgicum valorem praebere; ad discernendum autem valorem
liturgicum verborum aut rituum, necessaria videntur tum sensus litur-
gicus profundus tum accurata cognitio psychologiae individualis et so-
cialis alicuius regionis, Quamvis haec quae diximus implicite iam in textu
dicantur, mihi videretur valde opportunum explicite dici, quod facile
fieri posset addendo sub fine paragraphi sccundae n. 22 phrasim se-
quentem: « Nulla autem aptatio retineri potest quae non sit conformis
non solum exigentiis veritatis et moralitatis, sed etiam exigentiis veri
et authentici spiritus liturgici ». Dixi.

Texius scripto traditus:

Imprimis consensum meum praestare volo omnibus et singulis quae in hoc
schemate exarata sunt. Omnia etenim secundum exigentias veritatis et prudentiae
enunciantur atque tali modo exponuntur ut plene respondeant scopo pastorali,
quem Concilio Vaticano IT toties proposuit Summus Pontifex.

Unde nullas reprehensiones sed quasdam tantum animadversiones afferre volo
sive quoad orientales liturgias sive quoad aptationes liturgise romanae,

Primum de [ifurgiis orientalibus verbum faciam.

In nostro textu firmiter quidem affirmatur « Sanctam Matrem Ecclesiam omnes

ritus legitime vigentes gequo iure atque honore habere », sed cum fere nihil aliud
in hoc schemate de liturgiis orientalibus dicatur, timeo ne forte aliqui putent hanc
declarationem de aequalitate iuris et honoris potius esse modum dicendi ad vitan-
das difficultates quam verae ac profundae convictionis enunciationem.

Propterea mihi videretur valde opportuna aliqua vel brevis declaratio, qua
clare diceretur, secundum Summorum Pontificum constantem doctrinam, varie-
tatem rituum Ecclesiae catholicae nullo modo obstare unitati, neque esse defectum
sed potius plenitudinis signum.

De hac varietate rituum hoc habet Pius X1T in Mediator Dei. Distinguit enim
in sacra Liturgia elementa divina, quac immutabilia sunt, et elementa humana quae,
dixit Summus Pontifex, « prout temporum, rerum, animorumque necessitates po-
stulant, varias commutationes habere possunt, quas ecclesiastica Hierarchia, S. Spi-
ritus auxilio innixa, comprobaverit. Inde, prosequitur S. P., miranda illa oritur
orientalium atque occidentalium ritvum varietas » (A.A.S. 39 [1947], pp. 541-542).

Ceteroquin, sub fine prooemii introduci facile posset brevis declaratio quae
reliquo textui recte connecteretur (pag. 158 a): « Sacrae enim liturgiae unitas
non ex rituum uniformitate constat, sed ex ipsa divina Revelatione oritur. Unde
“ miranda illa varictas quae inter romanam orientalesque liturgias viget ” {Pius X1,
nullo modo defectus est neque obstat unitati Ecclesiae sed potius manifestat
illivs plenitudinem ».

Ad secundam nunc transeo partem orationis meae, scilicet ad studiam apta-
tionum guae in liturgia introduci possent,

Harum aptationum liceitas ex documentis Feclesiae clarissime patet, atque
manifeste affirmatur in litteris Pii Papae duodecimi iam citatis.

Hodie autem, specialiter in missionibus necessaria sunt, sed non unice in mis-
sionibus, Etenim difficultates quac in missionibus exstant quasi similiter inve-
njuntur in regionibus quac diversimodo naturalismo vel materialismo vitiantur. Non
de uma tantum forma naturalismi vel materialismi loquor. Materialismus enim
hodiernus multiplex est, atque etiam in nationes quae ipsi theoretice opponuntur,
aliquando penetravit.

Materialismus autem, quaecumgque sit eius forma, mentem christianorum pau-
latim vitiat. Ideoque fideles minus apti evadunt ad percipiendum sensum signorum
sacrorum; quandoque etiam contingit aliquos ritus vel nullam significationem vel
contrariam praeseferre, Eac autem difficultates maximae sunt pro pauperibus in
his regionibus degentibus,

Cogitate, venerabiles Patres, has regiones in quibus omnes aerem spirant ma-
terialismo infectum; omnes cogitationes, omnia desideria omnesque activitates
unice ad terrestria ordinantur. Attamen fideles in his regionibus degentes, saltem
aliquoties in anno, Ecclesiam adeunt. Cogitate ergo sacerdotes qui unicam hanc
habent occasionem erudiendi fideles et hoc mediante liturgia.

Adiuro vos, qui curam pastoralem non habetis, et etiam vos, qui, per gratiam
Dei, vere christianas oves pascitis, miseremini fratrum vestrorum quorum oves in
maximis difficultatibus versantur,

Unde, tanquam signum unitatis et fraternitatis propono vobis additionem
introducendam in titulo et in secunda linea numeri vigesimi secundi, Seriptum
est: « Aptatio liturgiac praesertim in missionibus... »; addendum esset: « atque in
regionibus naturalismo ac materialismo diversimodo vitiatis ». In secunda linea
eadem additio fieri posset.

Ne tamen putetis aptationes istas quasi eversionem totius liturgiae inducere.
Clare in schemate limites aptationis indicantur (n, 21); insuper clare recolitur solius
hierarchiae esse aliquid in liturgia mutare (r. 28); tandem explicite dicitur innova-
tiones nullas faciendas csse « nisi vera utilitas Ecclesiac id exigat et adhibita cau-
tela ut novae formae ex formis iam exstantibus organice quodammodo crescant »
(n. 18).

Unam tantum emendationem in hoc textu afferre wvellem scilicet, de condi-
tionibus quibus subiici debet introductio sive textus vernacularis, sive cuiusdam
ritus qui originem suam « ex traditionibus ingenioque singulorum populorum »
trahit (n. 22, 1),

Etenim non sufficit textum vel ritum immunes fuisse a superstitionibus vel
ab erroribus populorum ut in sacram Liturgiam introducatur; requiritur insuper
hos textus vel ritus verum liturgicum valorem praebere. Ad discernendum autem
valorem liturgicum verborum aut rittum necessaria videntur tum sensus liturgi-
cus profundus, tum accurata cognitio psychologiae individualis et socialis alicuius
regionis. Quamvis haec quae diximus implicite iam in textu dicantur, mihi vide-
retur valde opportunum explicite dici. Quod facile fieri posset addendo sub fine
paragraphi secundae numeri vigesimi secundi phrasim sequentem: « Nulla autem
aptatio retineri potest quae non sit conformis non solum exigentiis veritatis et
moralitatis, sed etiam exigentiis veri et authentici spiritus liturgici ».

Conclusio. - Toto corde opto ut textum locupletatum quidem et ad perfectio-
nem ductum Patrum animadversionibus, approbari a Concilio atque fieri omni
populo cleroque christiano quasi regula vitae liturgicae.

5

Exc.mus P. D. IOANNES HERVAS Y BENET
Episcopus tit. Doritanus, prael. Cluniensis

Em.mi, exc.mi ac rev.mi Domini,

Quaedam de prooemio:

1. Notam quae prooemium praecedit, pag. 1553, sicut alii Patres
dixerunt," ob rationes obvias ex natura ipsa Concilii dimanantes, om-
nino auferendam existimo.

2. Prooemium necnon ceterae introductiones uniuscuiusque capitis
praesentis schematis de Liturgia,” numeris correlativis et marginalibus ca-
rent. Haec numeratio datur e contra in omnibus aliis schematibus hucus-
que nobis traditis ad reliquas materias primae seriei spectantibus, sicut
comprobare potestis.”

Ut unitati formae consulatur, etiam quidem ordini et claritati,* mihi
videtur prooemium et omnes alias introductiones ad singula capita de-
bere etiam numerari.

3. In pag. 157, lin. 25 et sequentibus.

Quamvis asseratur nullam dogmaticam definitionem heic esse pio-
nuntiandam, altiora tamen principia et normas generales, ut fit in sche-
mate, cum debitis correctionibus’ existimo csse exponenda, ne tota
res de Liturgia a Concilio tractanda, ad decisicnes mere practico-iuri-
dicas seu rubricales restringatur aut restringi videatur. Necessitas enim
christianac plebis ct scnsus eminenter pastoralis motus, ut ita dicam,
liturgici, expositionem doctrinalem postulant, Fructus aliunde spiritua-
lis et apostolicus quem praestantiores clerici et laici hinc sperant, diu-
turnus et solidus esse non poterit nisi fundamentis doctrinalibus peni-
tus et explicite enucleatis nitatur.

Quod si quis quaesierit quid in praesenti constitutione sit de fide
tenendum quid vero non, respondendum videtur munus esse theologo-
rum, ex propositionibus alibi a Magisterio factis, id accurate investigare.

Post Concilium, Sancta Sedes, sua auctoritate, specialibus peritorum
commissionibus auxiliantibus ab ipsa designatis, singula concreta de
Liturgia determinare posset.

4. In pag. 157, lin. 29 et seq. Magnae mihi foret laetitiae (et ingenti
animarum numero, uti arbitror) si Concilium sollemnem pronuntiaret
declarationem de honorandis et fovendis omnibus ritibus in Ecclesia
catholica vigentibus. Quodsi ita factum fuerit, nostri dilectissimi fra-
tres ad alios ritus pertinentes plane et cum gaudio viderent se nullo
modo ab Ecclesia tamquam catholicos secundi ordinis considerari — quod
absque dubio ab Ecclesige ° mente semper fuit alienum —; sed aequo
iure atque honore, ut dicir textus,” a nobis existimari. Haec rituum di-
stinctio et iusta agnitio — num a Concilio speciali sollemnitate fa-
cienda — eamdem semitam prosequeretur quam Summi Pontifices,
praesertim Leo XIII, iam pridem secuti sunt et quam canon primus Co-
dicis ITuris Canonici concise sed eloquenter agnoscit.

Ad linguam quod attinet, quid aliud dicendum erit si iam tanta
dicta sunt? Relinquamus, venetabiles Patres in Christo, humiliter dico,"
positiones extremas et viam mediam adeamus.

Via media in qua:

a) Lingua latina cum omni honore conservetur in Feclesia, et
magis et perfectius colatur ab eius ministris, sicut in Veterum Sapientia
sapientissime Sanctissimus Pater Ioannes XXIIT disposuit. Cur non ita,
si hodiernis temporibus homines alicuius culturae varias linguas liben-
ter discunt et in honore habent eas possidere? Sola lingua latina deberct
detelinqui, cum tot thesauros conservet Ecclesiae et sit magnificum in-
strumentum communicationis, cum inter Sedem Apostolicam et Eccle-
sias particulares, tum omnium ministrorum Ecclesiae inter se? Nonne
vobis videtur spectaculum mirabile dari in hoc Concilio quando omnes

una voce possumus recitare preces ad invocandum Spiritum Sanctum
et ad laudandam Mariam Virginem cum Awgelus Domini recitamus?

b} Amplior locus in Liturgia linguae vernaculae tribuatur, ad
maiorem efficaciam rituum liturgicorum in formatione fidelium, sicuti
ipsi fideles cum clero exspectant, et ad obtinendos fructus pastorales quos
motus liturgicus luculentissime demonstrat posse obtineri.

¢) Non sit unusquisque episcopus, i#le’ solus, qui determinet
necessitatem et quantitatem, ut ita dicam, usus linguae vernaculae, ob
rationes obvias, sed sint Conferentiae episcopales. Sed non ponatur pro
actione ipsarum Conferentiarum episcopalium "' verbum seu terminus
litterarius quo significetur actio legislativa, exempli gratia, « decer-
nant », « statuant », uti fieret in Concilio plenario seu provinciali, quod
quidem videretur creare novam, wt ita dicam," figuram iuridicam in
Fcclesia. Hoc quidem difficultatem augeret in hoc momento Concilii et
sine necessitate, meo quidem iudicio."”

Sed e contra, Conferentiae episcopales « studiose inquirant », « for-
mulent », « practice determinent » necessitatem, limites et modum usus
linguae vernaculae, quia ipsae aptiores sunt ad hoc propter suam ex-
perientiam pastoralem. Et postea, sine diffidentia dicasteriorum Sanctae
Sedis, Summo Pontifici recurrant ad has aptationes obtinendas.

Dicasteria Sanctae Sedis, absque dubio, perspectis rationibus allatis
ab episcopis, et speciatim, viso numero episcoporum qui in actis et
documentis pro apparando Concilio constant, libenter suum votum
favorabile Summo Pontifici manifestabunt ut talis desiderata aptatio,
propter bonum animarum, iuxta votum episcoporum libenter et mature
et feliciter fiat.

In hoc sensu et cum tali moderamine mihi videtur art. 24 posse
omnibus placere et spei Ecclesiae per hanc viam mediam, sine periculo
rationabiliter respondere. Faxit Deus. Dixi.

In textu scripio tradito: b deest,  * deest. 7 deest. ¢ deest, 7 deest.

¢ eius, T deest. * deest. Y ipse. 1 deest. " deest, 7 deest.

6

Exc.mus P. D. ALOISIUS CARLI
Episcopus Signinus

Venerabiles Patres Conciliares,

Liceat mihi quasdam facere animadversiones in primum caput sche-
matis de sacra Liturgia.

1. In pag. 163, ad art. 11: Proponere ut scientia liturgica in semi-
nariis et facultatibus theologicis inter disciplinas principales habeatur,
mihi exaggeratio quaedam videtur; sufficit ut melius ac in praesens do-
ceatur. Cognoscere, amare Deum Eique scrvire: haec est tota vita prae-
sens ac futwra. Detur igitur seminariorum alumnis solida et sincera
institutio theologica ut probe Deum noscant; exerceantur indesinenter
in virtutibus adipiscendis ut plene Deum ament: tunc ipsis facilis erit
gressus ad serviendum Deo « in sanctitate et iustitia omnibus diebus »
etiam per sincerum spiritum liturgicum.

2. In pag. 164, propono ut ante art. 16 addatur hic novus articulus:

« Componatur quam citius et auctoritate Sanctae Sedis promulgetur
Codex Liturgicus in quo uno — abrogatis nunc vigentibus iuris liturgici
fontibus, necnon reprobatis omnibus contrariis quibuscumque privile-
giis et consuetudinibus liturgicis, licet centenariis vel immemorabili-
bus — omnia praecepta liturgica ritus romani colligantur, iis non ex-
ceptis quae nunc in Codice Iuris Canonici passim inveniuntur.

« Istius vero Codicis Liturgici interpretationes nonnisi authenticae,
ideoque pro universo ritu validae, in posterum dentur a constituenda
quadam Pontificia Commissione pro Codice Liturgico authentice inter-
pretando »,

Ratio additamenti propositi haec est. Vobis, venerabiles Patres, pro-
fecto compertum est quam multae et quam sparsae sint hodie leges litur-
gicae. Continentur enim in pluribus libris liturgicis et in nescio quot
millibus responsionum et decretorum per plura saecula a Sacra Rituum
Congregatione editorum. Quae quidem responsiones passim citantur
per solum numerum cardinalem, quin semper indicetur dies, mensis,
annus in quo editae sunt; saepe saepius inter se¢ pugnant; et, quod est
molestius, in libris continentur qui venales minime prostant immo in
multis bibliothecis non reperiuntur; responsiones denique de quarum
valore, utrum nempe generales sint an particularcs, saepe auctores
disputant.

Iamvero summa utilitas erit si, ex decreto huius Sacrosanctae Sy-

nodi et iussu Romani Pontificis, edatur unus Codex in quo, ceteris om-
nibus abrogatis, colligantur omnes leges liturgicae, quae post reforma-
tionem liturgicam a Concilio Vaticano II promotam vigorem habebuat,
ita ut quilibet sacerdos, quemadmodum Codicem Iuris Canonici, ita
pariter etiam Codicem Liturgicum prae manibus facile habere possit.

Post vero Codicem Liturgicum promulgatum non dentur de eo
interpretationes particulares, respondendo ad hunc vel illum episcopum
interrogantem; sed tantummodo interpretationes generales, prout, exem-
pli gratia, dat Pontificia Commissio pro Codice Turis Canonici authentice
interpretando.

3. In pag, 167, .." lin. 18-19: quidam venerabiles Patres Conciliares
praeteritis diebus postulaverunt ut iudicium de limitibus et modo lin-
guae vernaculae in Liturgiam admittendae relinquatur Conferentiis epi-
scopalibus, minime in hac re interveniente Apostolica Sede. Humiliter
censeo omnino retinendum esse textum in schemate propositum, scilicet
indicium definitivum de re tam momentosa uni Sanctae Sedi esse reser-
vandum; idque ad praccavenda pericula gravia, etiam indolis politicae,
quae aliter oriri possent. Cogitetis, quaeso, casum alicuius nationis in
qua fideles pluribus utantur linguis et pertineant stirpibus promiscue
quidem viventibus sed inter se hostilibus. Nonne usus unius linguae
vernaculae prae aliis fomes esset discordiae et simultatum? Et sic Litur-
gia, nedum uniret, animos potius magis magisque divideret, et odium
in ipsam Religionem excitaret!

Ergo de his difficultatibus et periculis iudex esto Sancta Sedes,
proponentibus quidem Conferentiis episcopalibus.

Nec satis. In alio schemate, nondum nostrae disceptationi subiec-
to, dicetur decisiones conferentiarum episcopalium non habere vim
juridicam relate ad singulos episcopos, sed tantum moralem. Iamvero,
si aliquis episcopus, iure suo usus, nollet acceptare decisiones suac
conferentiae circa admissionem in Liturgiam linguae vernaculae, nonne
nascerentur in eadem regione differentiae in ipso cultu, cum scandalo
fidelium? Iterum ergo iudicium ultimum reservetur in hac re uni Sanc-
tae Sedi quae sola potest auctoritative imponere aliquam decisionem
etiam renuentibus. Utique possumus rationibiliter petere ut fiat quae-
dam maior « decentralisatio » competentiae, possumius” reverenter de-
siderare ut maior quaedam fiat « internationalisatio » Curiae Romanae;
at displicet audire quaedam verba, quae certissime contra mentem et ani-
mum ipsorum proferentium, defectum quendam fiduciae in Sanctam
Sedem — et tandem aliquando in ipsum Augustum Sedentem — sonare
videntur!

4, Tn pag. 169, ad art. 31. Optima mihi videtur propositio ista

quae excludit a Liturgia omnem personarum acceptionem. Postrema
tamen verba, scl. « salvis consuetudinibus ab Ordinario loci approban-
dis », minus" placent, quia practice evacuare aut saltem nimis exte-
nuare videntur quae superius dicta sunt.” Ergo aut haec verba auferan-
tur, aut saltem ita emendentur: « salvis consuetudinibus a Conferentia
episcopali nationali vel regionali approbandis ». Secus maneret, immo
decreto conciliati guasi ® viderentur firmari, illac odiosae differentiae
inter unam dioecesim et alias finitimas, quae admirationem et scandalum
fidelium solent movere.

5. Et ultimo: in pag. 168, ad artt. 32 et 33: Optime fit sermo de
vita liturgica in dioecesi ct in paroeciis fovenda; nihil e contra expresse
dicitur de vita liturgica in ecclesiis religiosorum. Ne ergo videantur hae
ecclesiae quasi avulsae aut dispensatae a vita liturgica recte fovenda
et cum vita liturgica dioeceseos et paroeciae, in qua inveniuntur, con-
sonanda, propono ut in fine art. 33 haec verba addantur: « Quae de
paroecia dicta sunt, congrua congruis referendo, applicentur etiam ec-
clesiis et oratoriis religiosorum quae habitualiter fidelibus patent ».
Dixi.

In textu scripto tradito: ' aeterna. * ad art. 24. * deest. non.
* dicuntur,  * deest.

Animadversiones adinnctae:

Pag. 157, lin. 5: loco « potest, fovere » et « concurrit » dicatur melius « pos-
sit, fovere » et « concurrat »,

Pag. 159, lin. 9: loco «in eius persona et vita » dicatur «in Christi (vel:
Verbi Incarnati) persona et vita»; lin, 25: loco « per Sacramenta efficerent »
melius dicatur « per Sacramenta exercerent », ut habetur in pag. 157, lin, 10.

Pag. 162, lin. 7: loco « sed ut fideles » dicatur « sed ut fideles ef ipsi sacro-
rum administri ». Etenim curandum est ut in primis Sacri administri conscie,
actuose et fructuose participent.

Pag. 169, lin. 6: «ab Ordinario loci approbandis ». Potiusquam ab Ordinario
loci, dicerem « a Conferentiis Episcopalibus », ut tandem aliquando tollantur aut
impediantur illae diversitates inter unam alteramve dicecesim, quae fidelium ani-
mos percellunt,

In pag. 164, post art. 16 addatur hic novus articulus:

(Codicis liturgici compilatio)

$ 1. Compiletur et auctoritate Sanctae Sedis promulgetur quam citius « Codex
Liturgicus », in quo — abolitis nunc vigentibus liturgici iuris fontibus, nec non
reprobatis omnibus contrariis quibuscumque, etiam religiosorum propriis, privi-
legiis et consuetudinibus liturgicis, licet centenariis vel immemorabilibus — omnia
praecepta stricte liturgica contineantut, iis non exceptis quae hodie in Codice Turis
Canonici inveniuntuy.

§ 2. «Codicis Liturgici » interpretationes nonnisi authenticae et pro universo
ritu validae dentur, per Pontificiam quamdam Commissionem ad Codicem Liturgi-
cum interpretandum.

7

Rev.mus P, CHRISTOPIIORUS BUTLER
Praeses Congregationis Angliae O.5.B.

Rev.mi Patres,

Si mihi venia sit, velim unum punctum proponere de prooemio, ...
pag. 157, par. 3, lin. 25.

Proponerem * ut verba « in praesenti Constitutione nihil se wvelle
dogmatice definire »° aut omittantur omnino aut pro eis substituantur
verba huiusmodi:* « neque in aliis suis actis, nisi cum clare affirmatur,
neque iam in praesenti Constitutione velle quidquam dogmatice defi-
nire ».

Hae sunt rationes:®

1. Textus schematis in se" optimus est. Sed posset probabilitatem
insinuare quod aliter in suis actis Concilium non intendit abstinere a
definitionibus dogmaticis. ITamvero:

2. SS. Papa noster iam publice innuit, credo, nova dogmata vix esse
exspectanda ¢ Concilio.” Forsan praestaret * ut Concilium iam ab initio se
monstret consentiens Suae Sanctitati in hac re.

3. Concilium oportet eo semper intendat ut animos fratrum scpata-
torum in concordiam cum Ecclesia adducat. Nova vero dogmata, #isi
omnino necessaria erunt,’ tot erunt obstacula ad hunc finem asse-
quendum.

4. Patres Concilii res ..."" aliter speculativas maiore forsan "' animi
libertate, minore vero anxietate, aggredientur si prius manifestum ef
sibi et aliis fecerint non agi, nisi hoc clare affirmatur,” de dogmatibus
definiendis vel determinandis. Dixi.

In textn scripto tradito: ' in schemate constitutionis de 8. Liturgia, sc.:

* Placet iuxta modum. Scilicet, * deest. * deest. 5 Rationes se-
quuntur. ® typis impressus per se. T deest. ® Praestat. * deest.
1 theologicas vel. " deest, % deest. ? deest.

8

Exc.mus P, D, SIMON HOA NGUYEN-VAN HIEN
Episcopus Dalatensis

Em.mi, exc.mi et rev.mi Patres,

Mihi liceat humiliter aliquam emendationem prooemio huius con-
stitutionis proponere.

Cum « Ecclesia, in iis quae fidem et bonum totius communitatis
non tangunt, rigidam unius tenoris formam ne in liturgia quidem im-
ponere cupiat..., quidquid in populorum moribus indissolubili vinculo
superstitionibus erroribusque non adstipulatur, in quantum potest, sar-
tum tectumque setrvat »,

Mihi videtur tamen iam in prooemio enuntianda esse principia
normativa ex quibus practicae applicationes deinde eruentur; jamvero
in fine huius prooemii datur quod « ritus legitime vigentes aequo iure
atque honore » habet Ecclesia; et, si ubi opus sit, « caute ex integro
ad mentem sanae traditionis recognoscantur et novo vigore... donentur ».

Attamen, dari possunt ritus in quibus adsint elementa populis non
occidentalibus aut inintelligibilia aut eorum moribus extranea. Si ergo
hi ritus indiscriminatim rinvigorarentur et in missionum locis impone-
rentur, ut enuntiatur versus finem in hoc prooemio, liturgia suum finem
pastoralem iam non attingeret,

Proinde humiliter propono ut ultima paragraphus sic emendetur
in lin. 35 et seq.: « Concilium declarat Sanctam Matrem Ecclesiam
omnes ritus legitime vigentes, aequo iure et honore habere, foveri, et
caute ex integro ad mentem sacrae traditionis recognosci, atque sicubi
christifidelium bonum id requirat, ad populorum ingenium et traditio-
nes aptari ».

Texius scripto fraditus:

Mihi liceat humiliter circa aliguam emendationem (huic prooemio versus
finem) mentem aperire de aliquibus articulis huius schematis constitutionis de
S. Liturgia.

De prooemio, pag. 157:

Cum « Ecclesia, in iis quae fidem et bonum totius communitatis non tan-
gunt, rigidam unius tenoris formam ne in Liturgia quidem imponere cupit... quid-
quid in populorum moribus indissolubili vinculo superstitionibus erroribusque non
adstipulatur, in quantum potest, sartum tectumque servat » (v. Normas ex princi-
piis de aptatione, pag. 165, par. 1), quod christifidelium corda magno gaudio afficiet.

Mihi videtur iam in prooemio enuntianda esse principia normativa ex quibus
practicae applicationes eruentur; iamvero dari possunt ritus in quibus adsint ele-

menta populis zon occidentalibus aut inintellegibilia aut eorum moribus extranea,
Si ergo hi ritus indiscriminatim rinvigorarentur et in Missionum locis imponerentur,
ut enuntiatur in prooemio proposito versus finem, Liturgia suum {finem pastora-
lem iam non attingeret,

Inde, humiliter opto wt ultima paragraphus sic emendetur: lin. 35 et sq.:
« Concilium declarat Sanctam Matrem Ecclesiam omnes ritus legitime vigentes,
aequo iure et honore habere, foveri, et caute ex integro ad mentem sacrae tradi-
tionis recognosci, atque sicubi christifidelium bonum id requirat, ad populorum
ingenium et fraditiones aptari ».

Animadversiones adiunctac:

Mihi liceat mentem aperire de aliquibus articulis huius schematis constitu-
tionis de sacra Liturgia.

Prooemium, lin. 35 legatur: « Sanctam Matrem Ecclesiam omnes ritus legi-
time vigentes aequo iure atque honore habere, in futuro servari, foveri et caute
ex integro ad mentem sacrae traditionis recognosci atque, sicubi bonum fidelium
id requirat, ad populorum ingenium ct traditiones aptari »...

Nam necesse videtur in prooemio affirmanda principia directiva e quibus
ementur practicae applicationes pro ratione pastorali, ut in nn. 18, 20, 21 etc.

Cap. I, n. 2, lin, 11 expungantur verba « Sacramenta administrando » quia
necesse non est ut Ecclesia conveniat ad administrandam Poenitentiam, Unctio-
nem Infirmorum.

N. 24, lin. 19 legatur: « limites et modum linguae vernaculae in Liturgiam
admittendae statuere, actis ab Apostolica Sede recognitis ».

9

Exc.mus P. D. DEMETRIUS MANSILLA REOYO
Episcopus tit. Erythraeus, aux. Burgensis

Venerabiles Patres Conciliares,

Animadversiones ad haec tria puncta referuntur:

1. Ad n. 3, de quo iam alii locuti sunt, ideo breviter. Cum verba sche-
matis sic se habeant lin. 21, pag. 160:" « Ipse est qui loquitur dum verba
Sacrae Scripturae in Ecclesia leguntur et explicantur » (ibid., lin, 20-21),
tantum addam:® ... commentatoris — etiam sacerdotis — verba, verba
Christi nullatenus sunt; immo quandoque a verbo Christi longissime
aberrant. Optandum igitur ut haec duplex atque diversa Christi prae-
sentia in talibus actionibus ad amussim explicetur, ne quis in errorem
inducatur, his subiunctis verbis: « Ipse est qui loquitur dum verba
Sacrae Scripturae in Ecclesia leguntur et explicantur, guamvis non eo-
dem modo ».

2. Ad n. 9, pag. 162. Ut vita liturgica Ecclesiae in merum ritum
ne degeneret et species sine re evadat, optandum esset, ut Sacrosancta
Synodus omni qua pollet auctoritate breviter sed stricte indicaret quae-

dam pia cxercitia in n. 9 tantum incerte ac indefinite expressa; quae
vero in Encyclica Mediator Dei iam accurate proponuntur (cf. A.A.S.
39 [19471], pag. 584). Hac de re fructus vitalis, qui e fonte copioso
Liturgiae scatet, firmaretur, utpote qui nostra religio imprimis vita
ct spiritus esse debeat.

3. Ad .." n. 24. Quamvis de hoc numero satis superque dictum
sit, hoc unum tamen addi vellem: linguae latinae usus indesinenter ser-
vandus videtur in occidentali Liturgia.

Difhicultatem credo intelligendi Liturgiam, Missae praecipue, potius
quam linguae usui instructionis fidelium defectui esse tribuendam. Haud
renuo, quibusdam locorum aut temporum perspectis adiunctis, Sanctam
Sedem linguae vernaculae usum alicubi permittere posse, ut per tem-
pora liberaliter et generose concessum cst; sed hoc ipsum in universas
regiones protendi velle, nimium ac periculosum videtur.

Memoramini et animum advertite, venerabiles Fratres Conciliares,
iudiciorum anfractus atque Liturgiae ambages in quos, aevo Tridentino,
perventum est, adversus quod tot episcopi suffragia tulerunt, tot con-
cilia provincialia, ipsique Patres Tridentini, propterea quod illa prope
infinita varietas librorum liturgicorum, Missalis scilicet, Breviarii, prae-
cipue * nihil utilitati fidelium favebat, sed potius offendiculi perturbatio-
nisque causa erat.

In idem periculum ne veniamus, quod tantis conatibus et laboribus
maiores nostri vitarunt, fiatque noster error peior priori. Fructus ex
historia capiamus, ipsa est enim « magistra vitae », Dixi,

In texiu scripto tradito: ' 1. Ad cap. 1, n. 3. - Cum in n, 3, lineis 16-21,
p. 160 « Christum Ecclesiae suae semper adesse praesertim in actionibus liturgicis »
affirmetur, haec praesentia ad explicationes illas sive commentarios extendi etiam
videtur, quae actuum liturgicorum occasione fiunt; ideo Christi praesentia, sive in
actionibus, sive in commentartis paraliturgicis aequiparatur cademque ratione
explicatur, cum verba schematis sic se habeant: * deest, * Nihilominus.
* Cap. L ° ete,

10

Exc.mus P. D. VICTORIUS M. COSTANTINI
Episcopus Suessanus

Venerabiles Patres,

Quaedam adiungenda volo iis quae dicta sunt; forsan aliqua pos-
sunt esse repetita, sed puto quod ista quae dico aliquo modo possunt
esse utilia.

Imprimis ego notarem: constitutio de re liturgica, loco loquendi
de Ecclesia orientali et occidentali, forsan melius esset ad claritatem
si dicatur « Ecclesia ritus latini », et sic dicatur de aliis ritibus, ne con-
fusiones habeantur.

Relate ad linguam vernaculam, dissentiones quae videntur esse inter
Patres certissime non sunt quoad finem, quia omnes desiderant bonum
animarum, immo ista magna discussio hoc revera testimonium magni-
ficum dat quod omnes bonum animarum inquirunt; sed quaestio est
potius de via quae ducit ad bonum animarum, et omnes habent suas
optimas rationes, quia duo sunt in praxi puncta super quae fundantur
duae istac sententiae: quaestio stricte pastoralis, quae vult ut fideles
magis actuose participent ad sacrificium sociale Missae, quod est sacri-
ficium totius Ecclesiae; ex alia parte, anxietas de instrumento unitatis
in maxima illa parte Fcclesiae quae utitur ritu latino, quia certissime
est maxima pars Ecclesiae. Utique nos vencramus omnes alios ritus
et maximam venerationem erga illos habemus, sed de facto certissire
ritus latinus habet ampliorem locum quoad numerum catholicorum.

Proinde haec humiliter ego vellem dicere: videtur ratio unitatis
forsan praevalere, quia dum ad actuosam participationem fidelium sunt
alia media, forsan non ista media sunt tam apta ut setvetur istum
strictum vinculum unitatis saltem inter catholicos ritus latini, Proinde
videretur servanda in ritu latino — semper in ritu latino — lingua
latina, etiam in parte didactica Missae, quia linguae vulgares saepius
sacpe mutantur et inducunt facile confusionem in doctrina, quia verba
non quolibet tempore eumdem sensum retinent.

Vitatur difficultas maxima pro sacerdotibus qui itinera instituunt,
pro communicationibus televisivis. Est difficultas ob emigrationes popu-
lorum qui ratione laboris, negotiationis et etiam CONgressus saepe exteras
nationes petunt; difficultas ctiam in nationibus qui pluralitatem lingua-
rum habent, praesertim in Missionibus difficultas gravior esset quia
quaelibet tribus habet propriam linguam.

Pastorali curae eodem modo, sicut iam dictum est, provideri potest.
In regionibus qui sunt sub materialismo, loco auferendi linguam lati-
nam ubi viget, provideatur ut in ritibus quaedam inserantur quae ad
institutionem fidelium inserviunt et hoc fiat per facultates speciales datas
a Sede Apostolica, ut plurimum factum est. In ceteris nationibus qui
libertate fruuntur, innumera media sunt, ut iam dictum est: Missale
in lingua vernacula, commentatores, qui consulunt pietati fidelium.

Ceterum, putandum est, sicut nuper etiam dictum est, quod actuosa
participatio non pendet primario a lectione linguae vernaculae, sed ab
institutione catechetica, homiletica maxime pendeat.

Postea, forsan unum adiungere volo: quaestio est de facto, proinde
conficiatur statistica de progressu religionis catholicae et instituatur
comparatio numerica et videatur an ubinam sunt fratres separati vel
etiam fratres uniti qui habent ritum in lingua vulgari, videamus si
numerus catholicorum magis augetur ubi servatur lingua latina, in ritu
latino utique, vel ubi legitime utitur lingua vulgari, lingua vernacula.
Proinde ista omnia sunt videnda, ceterum scimus quod fratres separati,
saltem Protestantes, utuntur lingua vernacula et forsan instituenda
comparatio an sufficiat lingua vernacula ad progressum religiosum, ad
stabilitatem, ad firmitatem et ita porro.

Proinde puto quod ista omnia attendenda sint. Denique revocan-
dum est quod, testante Sacra Scriptura, multa sunt difficilia apud S. Pauli
cpistulas, est S. Petrus qui dicit, et ita ut non sufficit audire ut intelli-
gant quia etiam sacerdotes debent aliquando exegesim instituere et
studere per theologiam, per studia biblica, et ita porro.

Postea, etiam aliac partes Scripturae...

Praeses card. Frings: Habeas me excusatum, carissime Frater:
hacc iam dicta sunt,

Orator: Nunc utique vellem dicere de eunucho reginae Candacis, quia
non intelligebat quae legebantur, sed...

Ultima, si adhuc est momentum, ultima propositio pro fratribus
aliorum rituum, ex. gr. si — puto quod audacter dico hoc —, si catho-
lici qui sunt excultiores, ex. gr. edoceantur ut addiscant « Credo » et
orationem dominicam in lingua orientali, ita ut aliquando etiam in Ec-
clesia catholica in festivitatibus maioribus, sicut fit quando celebrat
Summus Pontifex, loco canendi vel recitandi « Credo », ex. gr. in lin-
gua latina, recitetur in lingua graeca et ita posset fieri e converso, ut
in ritibus graecis aliquando admittatur recitatio in lingua latina. FEt
episcopi ritus latini sacpe vocent presbyteros et episcopos ritus orien-
talis qui veniant celebrare in nostris ccclesiis. Puto quod haec inter-
communicatio esset optima ad maiorem cognitionem, Dixi.

Textus scripto fraditus:
1. In schematc constitutionis de sacra Liturgia duo sunt potiora puncta quae
velut substratum totius eiusdem constitutionis constituunt, scilicet:
Primumnz: de sacra Liturgia fovenda;
Secundum: de sacra Liturgia instauranda.
Unum et alterum principium unica communi et urgenti movetur ratione: bo-
num scilicet animarum, quod absque dubio obtinetur, non wnice, sed summopere
per actuosam participationem f{idelium ad sacram Liturgiam.

2. Quoad primum omnes ultro conveniunt sacram Liturgiam fovendam esse

— tum in clero, magni momenti cam faciendo in Seminariis sive theorice
per studia; sive in praxi per celebrationem solemnium caeremoniarum iuxta prae-
scripta proprii ritus;

— tum apud fideles, illos ad eam alliciendo.

3. Quoad Liturgiam instawrandam generice, omnes pariter consentiunt prae-
euntibus Romanis Pontificibus qui praesertim novissimis temporibus a S. Pio X
et deinceps multa instaurarunt in tota Ecclesia vel instaurare permiserunt, (Id
innuit materna sollicitudo omnium Ecclesiarum vigens et semper sedula in Ecclesia
Romana, omnium Ecclesiatum matre).

Multae enim cacremoniae, quae sensim sinc sensu decursu saeculorum muta-
tiones habuerunt, non semper opportunae ritus celebrationi respondent, vel ut
censeatur apprime respondere multis indigent explicationibus, (Ex gr. quaedam in
Exequiis defunctorum vel in Missa Def.: « Libera eas de orc leonis et a profundo
lacu, etc.). Item forte festorum dispositio, Kalendarii innovationes, etc.

4. Innovationes nonnullae in omnibus ritibus sacrosanctae Catholicae Eccle-
siae faciendac sunt, ut quidam ritus (qui orientales nomine veniunt) simpliciores
reddantur, ut et « liturgiae » pariter orientales saltem ordinariae breviores reddan-
tur, et forsan guotidianae, ut fideles magis alant spiritualem vitam divinum Missae
sacrificium participando.

5. Attamen aliter ponitur quaestio cum de ritu latino et consequenter etiam
de lingua latina in ipso ritu adhibenda agitur, Nam ritus latinus maximam partem
Catholicae Ecclesiae tangit. De hac quaestione malumus quasdam animadversio-
nes afferre,

6. Praemittenda:

a) In constitutione de sacra Liturgia, ad aequivocationes vitandas ne lo-
quamur de Ecclesia « Orientali » et « Occidentali » (quac denominatio realitati
distributionis ritus non amplivs respondet), sed dicatur Eeclesia ritus latini, Eccle-
sia ritus maronitici, etc.;

b) scimus omnes quaestionem non csse de fide, sed de praxi; quaecumque
lingua directe fidem non attingit:

¢) concedatur, quaeso, eos qui linguae latinae usum in liturgia defendunt,
ex eodem amore erga animas et erga Fcclesiam, eodem zelo ac ceteri moveti;

d)} demum dum finis pastoralis intenditur, actuosior scilicet participatio
fidelium sacrae liturgiae, ne obliviscamur alius pastoralis finis eiusdem momenti,
scilicet consulendi et fovendi unitati Ecclesiae, cuius unitas etiam unitas linguae,
in ritu latino, solidum vinculum constituit,

7. Manente lingua latina et congruis novissimis subsidiis adhibitis, duo bona
proveniunt et nullum periculum exsurgit.

a) Actuositas fidelium etiam maxima semper obtineri potest;

&) Unitas meliore modo in Eeclesia fovetur et non tantum singularum natio-
num seu regionum, sed omnium fidelium, quibus actuosa participatio ubique tet-
rarum providetur.

8. Actuositas obtineri potest ct de facto multis in regionibus jam obtinetur:

a) per ampliorem institutionem catecheticam de sacrificio Missae et de
structura ritus romani;

&) curando ut fideles missale lingua latina et vernacula (vel tantum ver-

nacula) exaratum habeant, quocum in qualiber natione suam [ructuosam partici-
pationem consequi valent;

c) per nuntiatores sew commmentatores, ut aiunt, qui, libris ab episcopis
probatis, in lingua vulgari partem didacticam Missae legunt cum aptis commenta-
riis quibus difficiliora puncta clarescunt.

9. Difficultates ex usu linguae vulgaris: Linguge vulgares cum linguae vivae
sint sqepe mrutant sensum vocabulorum, guod confusionem ingetit circa veritates
quae a liturgia exprimuntur.

10, Dein;

a} ob emigrationes hominum quae funt quotidie;

b) ob pluralitatem linguarum quae viget in pluribus nationibus;

¢) ob nimiam diversitatem sermonis inter diversas tribus in multis locis
missionum;

d} ob itinera qua frequenter sacerdotes hodie instituunt;

e} ob congressus et ad sanctuaria peregrinationes, quac saepissime fiunt,
multa inconvenientia, difficultates el nowm raro ctiam disseutiones ex usu vernaculi
sermonis orirentur; quod non accidit ex communi usu linguae latinae.

11. In competto insuper est lectiones §. Scripturae (praesertim Epistolae
S. Pauli, ut monet §. Petrus) sine commentariis diflicilis captus evadunt. Tta ut
Spiritus Sanctus misit Philippum ad instituendum Eunuchum Reginae Candacis,
qui Sacram Scripturam lingua vernacula legebat eamdem zamen minime intelligens.
Ergo lectio in lingua vernacula alicuius partis Sacrificii Missae bona desiderata saepe
non afferret, dum certe multa incommoda quamplurimis fidelibus procuraret.

12. Pro nationibus sub regimine materialistarum constitutis, cum extraordi-
natia vigeat conditio, per extraordinarias facultates et indulta Sancra Mater Ecclesia
subvenire potest, sicut et providit haud rara. Ceterum perdurante lacrimabili
conditione illorum fratrum nosirorum — intacta relicta Missae liturgia lating —
possent plura in lingua vernacula inseri inter partes liturgicas Missae, u1 fideles edo-
ceantur,

13. Quod vero unio fratrum separatorum efficeretur ex sola abolitione linguae
latinae in liturgia, res nimius urgenda non videtur; ob duplicem considerationem:

a) st agitur de reditu ad Eeclesiam singulorum fidelium nulla erit difh-
cultas;

b) si agatur de reditu ad Ecclesiam Catholicam alicuius communitatis vel
oppidi cum suis pastoribus, tunc, Summus Pontifex peculiaria indulta in singulis
casibus dabit, prouti antea Romani Pontifices disposuerunt. Tali modo salva erit
unitas ritus et provisum erit pastoralibus necessitatibus.

14. Ad unitatem fovendam et maiorem communionem cum ceteris ritibus
Catholicae Ecclesiae humiliter et audacter proponerem:

a) ut in studiis liturgicis provehendis in Seminariis et in coetibus liturgicis
(cf. Cap. I, par. II, n. 10-12, fol. 163) maius studium tribuatur cognoscendis riti-
bus orientalibus;

5) ut Seminaristac et, quatchus fieri potest juvenes Actionis Catholicae,
Universitarii etc., addiscant recitate Credo et Orationem dominicam (Pater Noster)
in lingua graeca, ita ut, in festis solemnioribus etiam tali lingua, durante Missa
ritus latini « Credo » et « Pater Noster » recitetur. Idem ex altera parte consu-
lendum esset ur ftat in aliis ritibus catholicis relate ad ritum latinum;

¢) Episcopt titus latini, guatenus possibile est, interdum in anno libenter

advocent episcopos et presbyteros alicuius orientalis ritus ut celebrent in Ecclesiis
ritus latini dum fideles qui assistunt, debitis commentariis edoccantur,

15. Ceterum, cum agatur de re non theorica sed practica per « statisticas »,
ut aiunt, ponderetur quinam realis sit progressus religionis catholicae in regioni-
bus in quibus viget usus linguae vernaculae in liturgicis celebrationibus et quinam
realis inveniatur progressus in aliis locis in quibus ritus latinus servatur,

16. Conclusio:

In Sacramentis et Sacramentalibus usus concedatur lingnae vernaculae, ser-
vata, si fleri potest, forma sacramentorum in lingua latina.

In Sacrificio Missae in ritu latino, lingua latina servetur ad majorem unitatem
in Ecclesia fovendam et servandam.

Nota: Anno 1956, cum canonicae visitationis causa fui in insulis Iaponensi-
bus, N. RyuKyu, factum peculiare in civitate Naze (in insula Amami Oshima)
accidit. Prima vice christiani excipiebant in sua insula Supcriorem Generalem Mis-
sionariorum qui Roma advenerat. Cum ante profectum salutationem eidem homi-
nes simul collecti dare vellent unus ex his sermonem fecit lingua iaponica, quam
vertebat in latinam linguam missionarius americanus. Vir {aponensis inter alia
dixit: Cum audivimus Roma huc advenisse Ministrum Generalem Fratrum Mino-
rum Conventualium multa curiositate conspiciebamus quomodo Missam ipse ce-
lebraret. At cum vidimus illum, italicum natione, Missam celebrare sicut missio-
narii nostri celebrare consueverant lacrymas gaudij fudimus et tunc bene intellexi-
mus catholicitatem Ecclesiae.

Animadversiones adiectae:

I - Relate ad aptationes in re liturgica faciendas iuxta ea quae in nn. 20-21
« schematis » proponuntur, modeste censeo clariori modo haec puncta statuenda
esse, scilicet:

1) Ut Conferentiis Episcopalibus Nationalibus prudens aptatio demandetur
ad unitatem maxime et uniformitatem in cadem regione seu natione servandam.

2) Ut in Conferentiis Nationalibus, cum de aptatione in re liturgica decernitur,
adsit Ecclesiasticus peritus a S, Sede deputatus, qui munus consiliarii exerceat, quin
tamen votum ferat,

3) Ubi aptationes alicuius momenti inducendac sint, S. Sedis adprobatio sem-
per requiratur, ad unitatem fovendam ac servandam,

11 - Relate ad aptationes in locis Missionum faciendas, hacc praccipue animad-
vertenda esse censeo:

1) Mutationcs ne facile fiant, praesertim si sint maioris momenti: conditiones
enim ctiam horum populorum nostris temporibus brevi annorum spatio facile mu-
tari et evolvi possunt,

2) Etiam in locis Missionum adsunt iam haud raro apparatus Radiophonici
et Televisivi, quibus fideles interdum sacras caeremonias aliarum nationum perei-
pere possunt,

3) Ceterum opportunc fideles jam ab inito instrui possunt circa rituum ac
caeremoniarum significationem, ut maior saltem pars dispositiones liturgicas sta-
tutas observari queant.

Recoli potest Ioannem a Montecorvino saeculo x111 in Sinis docuisse pueros
psalmos canere lingua latina prouti in ecclesiis romani ritus clerici consueverant.

Relate ad n. 23: optima norma, opportune applicanda, ut quadam spiritali
unctione sacri ritus penetrentur, ne nimis aridi remaneant.

Relate ad celebrationem Sacrificii Missae in ritu latino: usus linguae latinge
immutatus remaneat. Nam linguae vernaculae necessitas hodie non videtur tanta
esse cum in qualibet natione, etiam in locis Missionum habeantur parva missalia
pro fidelibus, lingua latina et vernacula exarata.

Tali modo consulitur:

1) Actuosae participationi fidelium Missae Sacrificio, praesertim si fiat Missa
« dialogata », ut aiunt.

2) Utdlitati ipsorum fidelium, qui fere ubique terrarum ritum latinum inve-
niunt et Missae Sacrificio, ope parvi missalis, ut supra dictum est, omnes ac sin-
gulas partes facile intelligere possunt, atque fructuose et actuose Missae participare,

3) Utilitati sacerdotum, qui frequenter hodie... {et frequentius in futuro) va-
rias nationes visitant peregrinationis, solaminis vel studii causa. Ii enim, si pars
Missae in vernacula lingua celebraretur, facile difficultatem invenirent praesertim
si vernaculam linguam illius nationis parum callent vel forte penitus ignorant,

4) Maximum insupetr manet unitatis vinculum inter fideles et sacerdotes va-
riarum nationum usus linguae latinae praesertim in Missae celebratione.

5) Etam quoad administrationem Sacramentorum temaneat, saltem pro prae-
cipuis partibus, latina lingua. Sacerdos vero antequam formulas proferat, cas ver-
nacula lingua opportune illustrare poterit,

11
Exc.mus P. D. LUDOVICUS LA RAVOIRE MORROW

Episcopus Krishnagarensis

Em.mi Pracsules, em.mi ac rev.mi Patres,

Pauca tantum dicam de wusu lingnae vernaculae.

Hic minime tangitur, ut patet, status linguae latinae ut linguae offi-
cialis Ecclesiae Catholicae, quem statum sine dubio retinebit.

Sed eius usus in Liturgia, est omnino alia quaestio; ct in hac quae-
stione, schema nostrum, ceteroquin pulcherrimum, videtur nimis ti-
midum.

Debemus prac mente habere linguam latinam minime esse aliquem
finem absolute obtinendum et servandum; lingua latina est merum me-
dium ad finem, scilicet, ad bonum animarum. Hoc bonum animarum ho-
die requirit Liturgiam vernaculam, praecipue ob duplicem rationem:

Prima ratio est pastoralis. Schema laudabiliter urget « actuosam et
consciam participationem » fidelium in Liturgia, At talis participatio,
actuosa et conscia, est vix possibilis, praesertim pro incultis, i. e., pro
massa fidelium, quamdiu Liturgia celebratur in lingua ignota.

Quomodo possent « suam mentem voci concordare », sicut schema
nostrum desiderat, si non intelligunt quid vox dicat?

Usus vernaculae versionis missalis potest esse aliquod adiutorium,



468 ACTA CONC. VATICANI 1I — PERIODUS 1

sicut etiam fit in theatro cum aliquod drama exhibetur in lingua aliena.
Sed, num haec est directa participatio guam ' sacra Liturgia postulat?

Nec ulla probabilis ratio inveniri potest cur quasdam formulas
Ritualis Romani, et ipsum Canonem Missae non liceat recitare nisi
latine. An sunt tam sacrae ut debeant dici lingua « sacra »? Non-catho-
licis, praecipue cultis, hoc sapit csoterismum et mentem magicam., Ma-
xime vero convenit ut fideles intelligant non solum ritus accessorios, sed
ipsum Canonem Missae et formas sacramentales, ut baptismi et abso-
lutionis.

An usus linguae latinac censetur cas formulas servare a periculo
corruptionis? Sed e contra, tutius servabuntur a corruptione si intel-
liguntur a circumstantibus quam cum murmurantur modo inintelligibili.

Ipse cantus gregorianus non necessario connectitur cum lingua la-
tina. Etenim experientia compertum est cantus Passionis, « Exsultet »
et alios pulchre aptari posse variis linguis.

Si volumus restaurare spontancam illam participationem fidelium
qualis habebatur primis saeculis, debemus restaurare usum linguae po-
pularis, sicut Ecclesia faciebat per plura saecula.

Sic Romae, lingua liturgica erat graeca, quamdiu haec erat lingua
communis. Quando populus eam non amplius intelligebat, tunc Litur-
gia celebrata est latine, id est in lingua populari.

Hodie, his ipsis diebus, videmus filios parentum catholicorum alie-
natos ab FEcclesia, atque plaudentes inceptis communistarum. Nonne
tristissima haec conditio partim orta est ex hoc quod Liturgia nostia
non iam intelligitur et propterea nequit animos iuvenum alere cosque
intime cum Deo et cum Ecclesia coniungere?

Altera ratio est oecumenica. Firmiter speramus unionem Protestan-
tium cum Ecclesia Catholica. Tamvero illi per ultra tria saecula ver-
nacula usi sunt, atque plerosque Liturgia latina repellit. Nonne nunc
est tempus removendi impedimenta quae obstant illorum unioni, impe-
dimenta, scilicet, non necessaria, qualis est Liturgia latina?

Hodie multi Protestantes desiderant unionem et ab Feclesia ex-
spectant aliquod signum bencvolentiae maternae. Si volumus finem, de-
bemus adhibere media ad finem conducentia.

Verum est, in aliquibus regionibus, vel in certis circumstantiis, usum
linguae vernaculae in Liturgia non esse opportunum. Propterca, iudi-
cium de opportunitate utendi lingua vernacula in variis regionibus per-
tineat ad Conferentias episcoporum,

Etiam verum est, usum vernaculae difficultatem praebere sacerdo-
tibus iter facientibus, aetate provectis, vel ob alias causas personales;

sed, in talibus casibus, licebit Liturgiam celebrare, sive latine sive ver-
nacula, approbante Ordinario.

Quare, a Sacro Concilic humiliter peto ut mutet n. 24 schematis hoc
fere modo:

« N. 24. [Lingua liturgica]. 1) Liturgiam occidentalem licet cele-
brare sive latine sive in linguis variarum regionum.

« 2) Tudicium de opportunitate utendi lingua vernacula in variis
regionibus pertinet ad Conferentias episcoporum, approbante Sancta
Sede ». Dixi,

In textu scripto tradito: ' qualem,

12

Rev.mus P. D. BENEDICTUS REETZ
Praeses Congregationis Beuronensis (.5.B.

Venerabiles Patres,

Per quattuor tantum minuta patientia vestra abutar.

Pulcherrimum schema de sacra Liturgia a commissione liturgica
praeparatum et a commissione centrali emendatum, additis paucis mu-
tationibus, approbari sine dubio potest.

Ad n. 3, aliqua habeo dicendum. Hic numerus placet iuxta modum:
ut scl. in ultima sententia, pag. 160, lin. 36, loco verborum « titulo qui
eodem » ponatur « cuius efficacitas eodem titulo eodemque gradu » etc.

Ratio additionis propositae: in tota constitutione de prorsus sin-
gulari efficacitate Liturgiae nullus est sermo, quae tamen fundamentum
est ipsius eminentis dignitatis relate ad alias orationes mere privatas. Et
hic potest citari Encyclica Mediator Dei, sed hanc citationem omitto.

Secundo: multa et optima dicta sunt quoad linguam liturgicam
in utramque partem. Propono pro numero saepe citato 24, sequens prin-
cipium generale: « Latinae linguae usus in Liturgia occidentali servetur,
sed usus moderatus linguae vulgaris conceditur ».

Sexdecim rationes in manuscripto brevissime exaravi, sed ex his
rationibus multa ab aliis iam dicta sunt et non repetuntur.

Quasdam tamen rationes adducam quae nondum ita clare dictae
sunt, ut mihi videtur, nempe (est ratio mea nona, aliae omittuntur):

A multis proponitur ut prima pars Missae usque ad Ofertorium
in lingua vulgari dicatur, Quid tunc? Cantus gregorianus, qui aliquid
sacri in se continet et qui proprius est Ecclesiae Romanae, ad mortem

damnabitur, vel in uno vel alio monasterio sicuti in museo conserva-
bitur.

Ex aliis rationibus, undecima: Ex ore multorum fratrum aliarum
confessionum audivi eorum desiderium habendi linguam specialem et
non vulgarem pro aliquibus partibus Liturgiae.

Decima tertia: Liturgia est semper aliquid quod pertinet ad totam
communitatem, 1. ¢. ad Corpus Christi Mysticum. In communitate non
est necessarium ut omnes omnia faciant neque omnes omnia intelligant,
sed unusquisque partem suam propriam habet. Ex hac ratione non est
nimis urgendum ut omoes omnia verba intelligant. Et de cetero Christus
Dominus in communitate christiana semper primum locum obtinet ct
omnia intelligit. Verbum aliquod centrale totius Liturgiae est: « per
Christum Dominum nostrum » — consolatio pro omnibus — et illud
aliud: « per Ipsum et cum Ipso... » etc.

Ratio 16 et ultima: ratio quae quasi semper adducitur in favorem
linguae vulgaris haec est: unusquisque debet intelligere omnia. Respon-
deo dicendum fideles non debere intelligere omnia — nos ipsi sacer-
dotes non intelligimus omnia! — sed sufficere ut intelligant universalia
et non omnia particularia. Actuosa participatio fidelium non tantum
consistit in cantu et oratione, sed etiam in visione eorum quac in altari
aguntur. S. Thomas fam loquitur de iis qui in ecclesia non intelligunt
quae cantantur, et dicit in IT-I1, q. 91, art. 2, ad 5, pulcherrima verba:
« Etsi aliquando non intelligant quae cantantur, intelligunt tamen
propter quid cantantur, scilicet ad laudem Dei; et hoc sufficit ad devo-
tionem excitandam ». Et hoc mihi accidit feria quarta videndo, assistendo
pulcherrimae illae Liturgiae byzantinae: non intellexi nisi unum ver-
bum, i. e. « Amin », sed devotio mea maxime excitata est quia scivi
mysterium Crucis ibi peragi et musica cantum etiam intellexi. Musica
enim est lingua universalis ab omnibus intellecta.

Summa summarum: « Latinae linguae usus in Liturgia occidentali
servetur », sed addatur: «sed usus moderatus linguac vulgaris con-
ceditur », ut in omnibus glorificetur Deus. Dixi.

Textus scripto traditus:

Membra Concilii quorum nomina ad calcem hic referuntur schema de sacra
Liturgia in genere optimae naturae existimant et exoptant ut a Patribus recipiatur,

Sequentes tamen animadversiones ad quaedam singula puncta eiusdem sche-
matis proponendas necessarium ducunt,

1. Ad n. 3. Placet fuxta modum: ut scilicet in ultima sententia, pag. 160, li-
nea 36, loco verborum « titulo qui eodem » ponatur « cuius efficacitas eodem titulo
eodemque... »; et in nota ponatur: Cf. Mediator Dei, A.A.S. 39 {1947), pag. 532.
{(Ibi habetur sequens textus: « Omnibus igitur exploratum esse debet... cultum...,

quem Ecclesia una cum divino Capite suo coniuncta, Deo praestat, sanctitudinis
adipiscendae habere efficacitatem quam maximam. Quae efficacitas, si de Euchari-
stico Sacrificio ac de Sacramentis agitur, ex opere operato potius ac primo loco
oritur, St vero vel actionem illam consideramus intaminatae Tesu Christi Sponsae,
qua cadem precibus sacrisque Caeremoniis Fucharisticum adormat Sacrificium et
Sacramenta; vel si de Sacramentalibus ac de ceteris ritibus agitur, quae ah Eccle-
siastica instituta sunt Hierarchia, tunc efficacitas habetur potius ex opere operantis
Ecclesiac, quatenus ea sancta est atque arctissime cum suo Capite coniuncta ope-
ratur »).

Ratio additionis propositae: in tota constitutione de prorsus singulari effica.
citate Liturgiac nullus est sermo, quae tamen fundamentum est ipsius eminentis
dignitatis relate ad alias orationes mere privatas (cf. Mediator Dei, A.AS. 39
[1947]1, pag. 537).

2. Schema de sacra Liturgia in n. 24 sic se habet: « Latinae linguae usus in
Liturgia occidentali servetur ». Ilic addi posset: «sed usus moderatus linguae
vulgaris conceditur ».

Rationes quaedam adducendae pro hac thesi sequentes sunt:

1} « Melior est conditio possidentis ». Deo sic disponente factum est, ut
lingua latina sit lingua liturgica in Ecclesia occidentali quae per totum orbem ter-
rarum diffunditur,

2) Lingua latina de facto est signum externum unitatis, utique non causa
unitatis, quae semper est ipse Spiritus Sanctus, attamen lingua latina suavi quodam
modo vinculum est visibile et audibile omnium catholicorum,

3) Mysterium fidei in Sacrosancto Sacrificio Missae non debet nimis detegi,
sed potius velari, ut rerum divinarum revercntia augeatur. Lingua latina vel etiam
graeca aut slavica vel quaccumque alia lingua sacra est quasi « iconostasis » vel
velum mysterii sacri.

4) Etiam apud non christianos adhibebatur et adhibetur in eorum cultu
non lingua vulgaris, sed aliqua lingua propria et sacra. Hoc factum videtur quasi
legem naturalem esse.

5) Illi qui nimio modo sunt propugnatores linguae vulgaris in liturgia in-
sistunt in hoc, quod liturgia quoad magnam partem est instructio vel catechesis
pro fidelibus. Nullum dubium est quin Liturgia primarie sit adoratio, gratiarum
actio, satisfactio et sacrificium, et secundarie tantum eruditio, doctrina, catechesis.
Cognitio fidei generatim praesupponitur in iis qui Liturgiam celebrant.

6) Lingua vulgaris semper mutationi subiecta est er conceptus eius varian-
tur, Lingua liturgica latina in eodem statu permanct et conceptus cius semper
iidem manent, Liturgia in lingua vulgari saltem his in saeculo erit mutanda.

7) Liturgia est locus theologicus, fons dogmaticus, expressio dogmatis et
professio fidei. Mutatio semper periculosa evadet.

§) Nostris temporibus fines populorum magis magisque tolluntur, omnes-
que nationes ad unitatem tendunt. Nescio cur in Eeclesia Catholica nunc novae
arbores terminales (Schlagbiume) et limites erigi debeant mediante lingua vulgari
in Liturgia. ‘

9) A multis proponitur ut prima pars Missae usque ad Offertorium in lin-
gua vulgari dicatur, Quid tunc? Cantus gregorianus, qui aliquid sacri in se continet
et qui proprius est Ecclesiae Romanae, ad mortem damnabitur, vel in uno vel
alio monasterio sicuti in muses conservabitur,

10) Ecclesiae Catholicae generatim maxime frequentantur quamvis Liturgia
sit latino sermone celebrata, dum ecclesiae eotum qui omnia in lingua vulgari assc-
clis suis praesentant saepius vacnae sunt.

11) Ex ore multorum fratrum aliarum confessionum audivi eorum deside-
rium habendi linguam specialem et non vulgarem pro Liturgia.

12) Usus moderatus linguae vulgaris a Sancta Sede conceditur pro Rituali-
bus, pro lectione Evangelii et Dpistolae et pro variis cantibus et orationibus,
Homilia denique semper habetur in lingua vulgari et de cetero omnes prae manibus
habere possunt Missale Romanum in lingua latina simul et vulgari,

13} Liturgia e¢st semper aliquid quod pertinet ad totamm communitatem,
i. e. ad Corpus Christi Mysticum. In communitate non est necessaritm ut omnes
omnia faciant neque omnes omnia intelligant, sed unusquisque partem suam pro-
priam habet. Ex hac ratione non est nimis urgendam ut omnes omnia verba intel-
ligant. Et de cetero Christus Dominus in communitate christiana semper primum
locum obtinet et omnia intelligit. Verbum aliquad centrale totius Liturgiae est:
« per Christum Dominum nostrum » et illud aliud: « per Ipsum et cum Ipso et in
Ipso est Tibi Deo Patri omnipotenti omnis honor ot gloria ».

14) Impugnatores contra linguam latinam in sacra Liturgia deberent etiam
pugnare contra vestimenta liturgica et hacc vestimenta latinae et romanae originis
transformare in vestimenta vulgaria et quotidiana,

15) Ratio omnino practica addi debet, Sacerdotes qui sunt in itinere — aesta-
tis tempore non sunt pauci — non possunt Missam communitariam celebrare pro
populis alterius nationis, nisi perfectissime calleant lingua vulgari huius populi.

14) Ratio quac quasi semper adducitur in favorem linguae vulgaris haec
est: unusquisque debet intelligere omnia. Respondeo dicendum: fideles non de-
bere intelligere omnia, sed suflicere ut intelligant universalia et non omnia parti-
cularia. Actuosa participatio fidelium non tantum consistit in cantu et oratione,
sed etiam in visione eorum, quac in altari aguntur. 8, Thomas iam loquitur de
ils qui in ecclesia non intelligunt quae cantantur, et scribit in Swmme Theol.;
« Etsi non intelligunt quid cantant, intelligunt tamen propter quid cantant et hoc
sufficit ad devotionem excitandam » (II-II, q. 91, a. 2, ad 3).

Summa summarum: « Latinae linguae usus in Liturgia occidentali servetur »,
sed addatur: «sed usus moderatus linguac vulgaris conceditur », ut in omnibus
glorificetur Deus.

13

Exc.mus P, D. ANTONIUS ANOVEROS ATAUN
Episcopus tit. Tabudensis, coad. Gadicensis

Venerabiles ac dilectissimi Patres,

De lingua vernacula, ad mentem card. Gracias, tam de sacramentis,
de Missa et de ovationibus Ritualis, tantum dico observationes propo-
sitionis meae, ratione brevitatis quia alia iam dicta sunt.

Prima. Sit praesens experientia Sacrae Congregationis Rituum ex
peculiaribus indultis hucusque concessis.'

Secunda: Versiones diversarum linguarum sint quae Sedes Aposto-
lica proposuerit, quin praeter illas ulla admittatur.

Tertio: Locorum Ordinarii diligenter vigilent, et cum expediat,
prohibeant, librorum usus non vere consentientes cum ab ipsa Sancta
Sede approbatis,

Quarto: Ut Sedes Apostolica apud quam notitia eorum quae in hac
re fiunt specialiter constat, aliquo modo, a Concilio determinando, diri-
gat ac inspiciat, omnem liturgicam reformationem.

Notae: 1) Existimo has propositiones, si Concilii attentionem nactae
fuerint, initio ad experimentum quinque annorum probandas, quibus
expletis sine Sanctae Sedis repugnantia, in corpus legum liturgicarum
inserantur.

2) Subintelligitur Sanctam Sedem non processisse in confectione
elenchi diversarum linguarum, inconsultis episcopis carumdem lingua-
rum, vel Conferentiis episcopalibus, supposito, firme et clare, statuto
iuridico ipsarum Conferentiarum vel Coetus episcoporum.

3) et ultimo. Ut autem fructus in fidelibus christianis uberius obti-
neatur, necesse est, magno cum labore, indefesso opere, patienti amore
atque praesenti tempori accommodationis sensu, usui linguae vernaculae
addere profundam institutionem catecheticam populi fidelis, necnon
ipsius liturgicam eruditionem. Alio modo nihil parum obtinetur. Dixi.

In textu scripto tradito: ' Ut accuratius fidelium religiosa efformatio promo-
veatur; ut corum pietas cx dirccta et conscia notitia divitiarum quae in sacra Litur-
gia continentur, animetur; ut mystica actionis liturgicae delectatio augeatur, quas
infra referuntur considcrationes, qua par est reverentia, Concilio propono, ad
art, 24 schematis constitutionis sacrac Liturgiae, quamvis propositionum et emen-
dationum materia fere cxhausta dicenda cst, non tamen ita, admirabilis et inde-
ficiens Patrum patientia.

Nihil novi dicam, nisi quasdam rationes quae in liturgica actione, et praesertim
in pastorali eiusdem eflicientia, meo humillimo iudicio, prae oculis quam maxime
habendae sunt.

Hae sunt propositiones:

a) Ut in septem sacramentis administrandis, lingua uti possit vernacula,
servata tamen formula lacina stricte essentiali, v. g. ego te absolvo, ego te bap-
tizo, etc.

b) Ut in celebratione Missae, ea omnia quae iuxta Instructionem Sacrae
Congregationis dialogari expedit et partes « didascalicac » vernacula lingua etiam
a sacerdote dici possint.

¢} Utque in Missis in cantu, tam cum ministris quam sine ministris, lingua
vernacula paulatim admittatur, ut populus intelligat quae ab ipso, vel a celebrante,
vel a ministris canuntur, cui rei quidem multum iuvabit experientia S. Congrega-

tionis Rituum, ex peculiaribus indultis hucusque concessis. Agimus de facultati-
bus et de lingua vetnacula ad mentem card. Gracias.

d) Ut etiam orationes illae, precesque omnes Ritualis, coram fidelibus reci-
tandae, lingua vernacula dicantur,

14

Exc.mus P. D. CAROLUS CALEWAERT
Episcopus Gandavensis

Em.me Praeses, vencrabiles Fratres,

Hisce diebus plures audivimus sententias circa usum lingnae vul-
garis, immo, sententigs exireme oppositas. Licear mibi per pauca verba
aliquam mediam solutionem civca hanc materiam proponere,

Nostris temporibus magis quam antea necessarium est symbolum
vel signum ° externum unitatis, praesettim cum mediis modernis vecta-
tionis gentes ex omni tribu et lingua ..." tam facile conveniuni etiam
ex dissitis regionibus,

Tamvero lingua latina, utpote lingua supranationalis, est pracclarum
signum,” immo actor psychologicus efficax huius unitatis, Ita, v. g.,
quam profunda impressione religiosa moventur omnes peregrinantes in
Lourdes quando, post vespertinam processionem, in qua singuli lingua
sua propria canunt laudes Beatae Mariae Virginis, omnes uno ore
lingua latina cantant « Credo » et « Salve Regina »! Idem videre erat
Romae in anno sancto. Triginta millia peregrinantes pracsentes in basi-
lica Sancti Petri, dum exspectabant adventum Summi Pontificis, invita-
bantur ad recitandum « Pater » et « Ave » et ad concinnendum breve
canticum singuli in propria lingua vernacula. Ad finem vero, omnes
unanimi voce canebant « Credo » lingua latina.

Ex his qui interfuerunt anno 1960 Missae Pontificali card. Legati in
fine conventus internationalis Eucharistici Monacensis, nemo unquam
obliviscetur profundissimam impressionem religiosam qua afficiebantur
centena millia uno ore canentes modulis gregorianis ordinarium Missae
in lingua latina. E contra peregrinantes ignorantes linguam germanicam
nihil intellexerunt de istis Missis in quibus” omnia lingua germanica
proclamabantur et canebantur® dum celebrans omnia submissa voce
lingua latina recitabat.”

Tandem hisce diebus, in sessionibus generalibus Concilii Oecume-
nici, quam praeclare symbolum unitatis praebet Missa dialogata in
qua omnes Patres ex dissitis orbis regionibus congregati eadem lingua
latina recitant ordinarium Missae!

Propterea guando in Liturgia lingua vulgari proclamantur et ca-
nuntur... Propterea quando omnia in lingua latina vulgari proclaman-
tur et canuntur... quando... Propterea quando non omnia in liturgica
lingua...” quando omnia in lingua liturgica ° lingua vulgari proclamantur
et canuntur, post aliquot annos fideles iam non cognoscent vel simpli-
ciores cantus Kyrialis Romani in lingua latina, et omnino alieni erunt
in omni Missa celebrata extra propriam patriam et ita, quamvis indi-
recte et a longe, tamen modo non parvipendendo, ansam praebebitur
immoderato nationalismo, quo, sensim sine sensu, trahentur fideles ad
constituendas Ecclesias nationales independentes a Roma, et hoc est
periculum valde grave quod nostris temporibus imminet unitati chri-
stianae.

Demum, ex documentis pontificiis non solum antiquis sed etiam
recentioribus patet Ecclesiam Romanam cantum gregorianum agnoscere
tamguam suac Liturgiae proprium. Immo vota a commissione liturgica
praeparatoria proposita consulunt novam Kyrialis Romani editionem
cum cantilenis gregorianis simplicioris moduli pro parvis paroeciis. Iam-
vero cantus gregorianus non concipitur nisi in lingua latina. Ex altera
parte usus idiomatis a populo non intellecti assecutionem finis cate-
chetici quam Liturgia natura sua nata est attingere, de se in magnum
periculum adducit et consequenter ipsam Liturgiam in aliqua parte sui
offendit, praesertim in partibus directe didacticis et etiam in oratio-
nibus et canticis praeprimis a populo recitandis vel cantandis.

Quibus omnibus prae oculis habitis, difficultas componi posse nobis
videtur hoc modo:

Quoad sacramentalia largus usus linguae vernaculae concedendus
videtur.

Item in illis partibus divini Officii quibus frequens populus parti-
cipat, v. g. in Vesperis.

Item in administratione sacramentorum Baptismatis, Matrimonii et
Unctionis infirmorum, quae habent characterem magis individualem, usus
linguae latinae limitari posset ad formam sacramentalem et forsan ad
€XO01Cismos.

In celebratione vero eucharistica quae praeprimis est actio commu-
nitaria concedatur usus linguae vernaculae in lectionibus, in oratione
communi, et etiam in quibusdam canticis de quibus infra.

Ut vero servetur symbolum seu signum ' unitatis et actor psycho-
ogicus efficax huius unitatis, usus linguae latinae ommnino servetur in
‘esponsis plebis ad salutationes celebrantis vel diaconi...’’ Ttem in sim-
slicioribus canticis: Kyrie eleison, Gloria, Credo, Sanctus, Agnus Dei.

Adhibita debita catechesi et instructione, fideles absque magna diffi-

cultate et addiscere et etiam intelligere possunt, ut patet ex testimonio
episcoporum et fidelium ctiam ex dissitis regionibus.

Alia, e contra, cantica ex proprio Missac, uti antiphonae ad In-
troitum, Graduale, Offertorium et Communionem, numquam a populo,
lingua latina ignaro, intelligentur nec absque magna difficultate canentur.

Ideo in votis est ut ad Introitum, Graduale, Offertorium et Com-
munionem quod attinet, parentur pro Missa cantata schemata faciliora
quae cani possent in determinatis circumstantiis etiam in lingua ver-
nacula.

Demum in celebratione singulari et quasi privata servetur usus lin-
guae latinae in omnibus.

In textu scripto tradito: ' deest. ? deest. et natione, * sym-
bolum., # sic dicta « Deursche Betsingmesse » in qua. ® proclamantur et
canuntur. 7 recitat. * deest. * liturgia, ' deest. "« Et

cum spiritu tuo » - « Kyrie eleison » in oratione communi - « Flabemus ad Domi-
num » - « Dignum et iustum est » etc.

15

Exc.mus P, D. JACOBUS LE CORDIER
Episcopus tit. Prienensis, aux. Parisiensis

Venerabiles Patres,

Una quaestio et unum testimonium.

1. Quaestio:

Sub schematis titulo legitur praevia Nofa. Utrum schemati inhae-
reat? Si affirmative, propono ut deleatur. Rationes iam allatae sunt.

2. Testimonium: de n. 22 (Adaptatio Liturgiae) et 24 (Lingua li-
turgica).

Ili textus hominum operariorum exspectationi valde respondent.
Sunt inter vos, venerabiles Patres, qui sicut ego ipse pro Christo labo-
rant in immensis civitatibus quae vulgo dicuntur « agglomerationes ut-
banae », Hic, praesertim in suburbio, multi sunt operarii, pueri, iuve-
nes, adulti; plurimi sicut in missionibus sunt pagani vel ut tales vivunt.
Non pauci, et hic est dolor noster, sunt quasi postchristiani, quia eorum
parentes aut aevi erant fideles.

Attamen sicut fermentum adsunt ardentes et apostolici laici. Christi
sunt testes in scholis, fabricis et domibus. Ecclesiam diligunt, pro ea
saepe patiuntur, in illam sperant quia, ad verba quae Summus Pontifex

noster loannes elegit: Ecclesia est « Mater et Magistra ». Sed cum ve-
niunt ad Missam, sive dominica sive vesperi post pondus diei, idem
exspectant, Ecclesia erit Magistra illos docendo et fidem nutriendo
(« fides ex auditu ») in ea lingua qua ipsi quotidie Christum annun-
tiant. Ecclesia erit Mater orando, partim sed publice, in lingua filiorum

suorum. Hoc erit operarils sighum novum maternae sollicitudinis suae.
Dixi,

16

Rev.mus P, TOANNES PROU
Superior gen. Congregationis Gallicae O.5.B.

Em.mi et exc.mi Paires,

Duas tantum animadversiones afferre desidero, cum aliae quas vo
lebam proferre iam optime prolatac sint.

I - De art. 20 et 21,

Aptationes secundum locorum necessitates utiles utique esse pos-
sunt 1mmo et necessartac.

Sed intendatur oportet, secundum meam humilem sententiam, ne
ex maioribus facultatibus, de quibus agitur in art. 21, dissolutio totius
ritus romani paulatim eveniat,

Ceterum nihil amplius dicitur de elemento momentoso iuris quod
semper viguit et adhuc viget, scilicet de comswetudinibus (praeter vel
contra legem) quae vim legis post tempus praescriptum obtinere pote-
rant ex fure antiquo et pracsenti; quod erat modus « naturalis », ut ita
dicam, innovandi secundum rationem et prudentiam, cum requireretur
a jure consensus (saltem tacitus) superioris et totius concordis communi-
tatis (cf. can. 25 et 26 C.I1.C.). Consuetudo, dummodo induat omnes
qualitates a iure requisitas, est « optima legum interpres » (can. 29
C.I.C.) et modus naturalis, id est, is qui veris necessitatibus populorum
plane respondeat. Aliter enim, si solummodo ex quibusdam « peritis »,
nimis, ut ita dicam, « intellectualibus », aptationes promanarent timen-
dum forte esset ne abstractiones et conceptus cuiusdam mentis passim
imponerentut fidelibus non egentibus ct non petentibus, et hoc in dam-
num boni communis,

II - De art. 34, aliquid mihi videtur animadvertendum:

Praevia experimenta, de quibus in lin. 14, utilia certo certius forent:
periculum tamen prae se ferunt introducendi modos agendi a quibus
postea recedere quasi impossibile erit, etsi inconvenientes ad usum re-
periantur. Ideo huiusmodi praevia experimenta, annuente Sancta Sede,

facienda quidem sunt, sed infra strictissimos limites permittantur opot-
tet, e. g. in una alterave paroecia vel in uno alterove coctu ab episcopo
ad hoc specialiter designatis et per determinatum tempus, ut melius
dicitur in art. 22, lin. 20 et 21, ubi tractatur de missionibus. Dixi.

Textus scripto traditus:

Art. 3, linea 36, sic legatur: « ...titulo et efficacia quac codem gradu nulli
alii actioni in Ecclesia factae conveniunt »,

Ratio additionis propositac: In tota constitutione de speciali et prorsus sin-
gulari efficacia Liturgiae — quae quidem promanat ex opere operantis Ecclesiae —
nullus est sermo. Haec tamen fundamentum cst ipsius cminentis dignitatis relate
ad alias orationes mere privatas.

Art. 5 sic incipiat: « Sacra Liturgia non amplectatur totum ambitum actionis
Eeclesiae.

Nam antequam homines.., etc. »,

Quae vero sic in art. 5 omittuntur reponantur oportet initio art. 6 ita ul sic
incipiat: « Attamen Liturgia in suo centro, gquod est divinum Eucharistiae sacrifi-
cium, est in vita Ecclesiae culmen ad quod omnia tendere debent, et simul fons a
quo omnia procedunt. Labores enim apostolici.. etc. » ut in linea 27, 28,

Art. 8, linea 10, loco verbi amplectatur ponatur: in se exhauriat,

Ratio buius immutationis est quia Liturgia tangit quodammodo totam vitam
Ecclesiae quatenus est eius centrum.

Art. 10, linea 14, post verba cura destinatis addatur et a Sancta Sede recogni-
ts probe instituendi sunt.

Ad art. 20 et 21, Animadversio: Aptationes iuxta locorum necessitates utiles
utigue esse possunt immo et necessariae.

Sed intendatur oportet ne ex maioribus facultatibus de quibus agitur in
art. 21 dissolutio totius ritus romani paulatim eveniat.

Nihil amplivs dicitur de consuciudinibus (praeter vel contra legem) quae vim
legis post tempus praescriptum obtinere poterant; quod erat modus « naturalis »,
ut ita dicam, innovandi secundum rationem et prudentiam, cum requireretur con-
sensus (saltem tacitus) Superioris et totius concordis communitatis (cf. can. 25
et 26 C.LC.). Consuetndo, dummodo induat omnes qualitates a iure requisitas,
est « optima legum interpres » (can. 29 C.I1.C.) et modus naturalis, id est is qui
veris necessitatibus populorum plane respondeat. Aliter enim, si ex quibusdam
solis « peritis », nimis, ut ita dicam, « intellectualibus » aptationes promanant,
timendum est ne abstractiones et conceptus mentis cuiusdam passim imponantur
fidelibus non egentibus et non petentibus, in damnum boni communis.

Ad art. 34, Animadversio: Txpetimenta, de quibus in linca 14, utilia quando-
que forent; periculum tamen prae sc ferunt introducendi modos agendi a quibus
postea recedere quasi impossibile erit, etsi inconvenicntes reperiuntur. Ideo huius-
modi experimenta infra strictissimos limites permittantur oportet.

17

Exc.mus P. D, IESUS ENCISO VIANA
Episcopus Maioricensis

Em.mi, exc.mi, rev.mi Domini,

Ad cap. I liceat pauca notare.’

Ad n. 3, lin. 16 et sequentes. Adducuntur verba Matthaei 18-20 ad
probandam praesentiam Christi in actionibus liturgicis; et merito quidem.
Sed additur: « Ipse est qui loquitur dum verba Sacrae Scripturae in
Ecclesia leguntur et explicantur ».

Hoc non videtur verum. Quia, si Christus est qui loquitur dum
Scriptura explicatur, tales explicationes infallibiles esse debent, cum
infallibilis sit Christus; quod a nemine admittetur. Immo plura minus
recta a sacerdotibus in homiliis dicuntur, quae nullo modo possunt
Christo attribui.

Igitur, non Christus, sed doctor quidam Ecclesiae est qui verba
Scripturac legit et explicat. Verba autem sunt Dei, quatenus sunt et
guatenus ® in Sacra Scriptura inveniuntur; et, si praedicationem Christi
referant — v. g. parabolas vel sermones Christi —, quatenus olim a
Christo prolata sunt et nunc ut talia ab Ecclesia proponuntur, Nec recur-
sus fiat ad doctrinam de Corpore Mystico et capite eius Christo. Haec
enim secundum analogiam dicuntur et proinde tantum sunt valida in iis
pro quibus inducta sunt”

Ad n. 3, lin. 28: Legitur in schemate: « in hoc opere perfectae Dei
glorificationis et hominum sanctificationis perficiendo, Christus Eccle-
siam suam,' Sponsam suam dilectissimam, sibi semper consociat ».

Cum manus Dei non sit alligata, et Christus possit extra Ecclesiam
Deum glorificare et aliquem hominem sanctificare, melius omitteretur
particula « semper », ita ut dicatur simpliciter: « Christus Ecclesiam,
Sponsam suam dilectissimam, sibi consociat ».

Ad n. 3 item, lin. 29: ex praecedentibus deducitur definitio quaedam
Liturgiae, quae dicitur Iesu Christi « sacerdotalis muneris exercitatio ».

Hoc verum est si agatur de sacramentis, de sacrificio eucharistico
et de laudibus Deo reddendis, non vero de aliis actibus liturgicis, v. g.
de lectionibus et homilia.

In schemate haec verba proponuntur inter virgulas, et citatur Ency-
clica Mediator Dei. Sed notandum est verba Pii XII satis limitari ex
contextu. Ait enim: « pro rerum adiunctis christianorumque necessitati-
bus cultus instruitur, evolvitur novisque ritibus, caeremoniis ac for-

mulis ditatur; idque ca semper ratione “ ut illis rerum signis nos ipsos
admoneamus (nos) quantumcumgque ... profecerimus nobis ipsis inno-
tescamus (nos iterum), et ad hoc augendum nos ipsos acrius exci-
temus: dignior enim sequetur affectus, quem ferventior praecedit af-
fectus ”. Itaque animus satius aptiusque ad Deum erigitur; ac Lesu
Christi sacerdotium per omnem saeculorum decursum nullo non tem-
pore viget, cum sacra liturgia nthil aliud sit, nisi huius sacerdotalis mu-
neris exercitatio ». Ubi clare apparet exercitationem Sacerdotii Christi
constitucre velut apicem totius Liturgiae ad quam exercitationem reci-
piendam disponimur per quosdam ritus, caeremonias et formulas.

Censeo nos non deberc statucre principium nimis absolutum et
quod veritatem excedat ne postea teneamur admittere aliquas asser-
tiones consequentes quac merac opiniones sunt.

Ad n. 5 et 6: non clare distinguitur inter Liturgiam ¢t Eucharistiam.
De Litutgia in genere affirmatur quod deinde de sola Eucharistia pro-
batur.

Ad n. 19: enumerantur quae ex Sacra Secriptura in Liturgia desu-
muntur. Mirum est non citari Psalmi, qui tamen fere totam Liturgiam
pervadunt.

Ad n. 22, lin. 32: Dicitur: « ... preces quae a sacerdote, in persona
Christi coetui praceunte, ad Deum diriguntur, ... etc. ».

Expressio « in persona Christi » " aequivocationi obnoxia est. Vi-
detur enim sacerdos dicere preces in persona Christi, quod non est ve-
rum. Sacerdos enim dicit preces in nomine Eeclesiae prout a Christo
distincta, ideoque in fine orationum dicit « per Dominum nostrum Tesum
Christum », In persona autem Christi loquitur in consecratione eucha-
ristica, Dixi.

In textu scripto tradito: ' deest. 2 deest. " deest. * deest.

18

Exc.mus P, D. HENRICUS RAU
Episcopus Maris Platensis

Venerabiles Patres,

Ut apparet, totum caput boc concentrari videtur in famosissimo n. 24,
Vellem aliquo sensu esse vox Americae Latinae. Liceat ergo mihi aliqua
addere, si non nova, saltem novo accentu.'

Et primo quidem credo neminem posse dubitare hic non agi de
quaestione dogmatica. Nullum enim principtum speculativum attingi-
tur, ullius ordinis.

Agitur quaestio omnino pastoralis, et quidem, w¢ credo, guaestio
maximi momenti, et dico” nostro tempore. Proinde quaestio est iudi-
canda sub luce principiorum pastoralium, habita prac oculis salute ani-
marum, et quidem, iterum dico, nostro tempore.

Praxis pastoralis nostri temporis postulat, immo urgenter exigit pro-
fundam renovationem et reformationem telate ad linguam lturgicam.
Lingua, enim, est vehiculum vel signum illius actionis sacramentalis in
qua Ecclesia munus sacerdotale Christi exercet. Ad hanc renovationem
promovendam confert et multum iam contulit’ « motus liturgicus »,
qui iam non potest dici res aliquorum doctorum vel pastorum, sed
negotium totius Ecclesiac, ducibus, aliquo modo, ipsis Summis Ponti-
ficibus, inter quos Pius XIT, affitmavit esse « veluti signum providentia-
lium disposttionum Dei super nostra aetate, ef veluti * transitum Spiritus
Sancti in sua Ecclesia ». Et si respiciamus indolem socialem nostrae
aetatis, motus liturgicus est nota characteristica propria quae perfecte
distinguit huius temporis universam rationem religiose sentiendi et
agendi. Haec indoles nostri temporis coincidit cum proposito fundamen-
tali motus liturgici: participare,” participare in vita sociali, sociali.®

Motus liturgicus efenim  intendit promovere hanc participationem
totius populi baptizati, plenam, consciam, actuosam, communitariam,
incundam et hilarem,” dicerem vere paschalem, in celebratione Mysterii
Christi. Populus, Deo gratias, renuit mutus manete in ecclesia Dei.
Populus modernus ° vult videre, vult audire, vult scire quid fiat in
altari. Vult intelligere etiam verba et gestus sacros.

Nos pastores, quibus competit Liturgiam moderari, non possumus
indifferenter contemplari hunc saecularem transitum Spiritus Sancti in
sua Ecclesia. Si nullum principium dogmaticum opponitur, debemus
cedere huic desiderio populi christiani.

Secundo: Fideles omnino ignorant linguam latinam, etiam in regio-
nibus latinis. Crescit in diem difficultas etiam pro clero. U#i dictum est,'
in scholis publicis lingua latina non sufficienter docetur, nec pro semi-
naristis."” Nec ulla spes adest res in futurum melius iri. Quomodo parti-
cipare possunt fideles conscie et pie si verba ipsa sacra non intelligunt? '

Tertio: Verum est non omnia quae dicuntur et aguntur in Liturgia,
praesertim in Sancfa "' Missa, destinata esse populo. Sed preces ipsae,
quae a sacerdote in persona Christi ..."" ad Deum diriguntur, nomine to-
tius Ecclesiae, id est, totius etiam plebis sanctae et omnium circum-
stantium, dicuntur. Fideles, vi sacerdotii regalis, in Baptismate radicati,

ius habent et officium conscie et active participandi. Quomodo participare
possunt si verba non ' intelligunt?

Quarto: Tota Liturgia est in ratione signi. Et quidem essentialiter.
Non agitur de devotione personali.”™ Non solum verba, sed et actiones
significant res divinas invisibiles, nempe, in hoc casu, mysterium Christi
sacramentaliter praesens, in Missa nempe.!” Incongruum autem est si-
gna, signa " per quae significamus res absconditas, obscuriora forasse °
esse rebus ipsis significatis. Deficeret, ex parte saltem,” ratio ipsa signi.
Fatendum est efficacitaicm « ex opere operato » non dependere essen-
tialiter ex intellectione verborum. Certum est.” Sed, quanto narurae
rationali conformius, ut qui assistunt ritui, ritum jntelligant!

Quinto: Ecclesiae, qua tali, nulla propria est cultura, ut aflirmavit
Pius XI1. Sed omnes valores culturales in se assumit ut eos sanctificet.
Lingua, vero, est signum et vehiculum potissimum culturae nationalis.
Debet quidem admitti, ut opinor, inguam latinam esse, propter rationes
historicas, optimum vehiculum conservandi et posteris tradendi illum
conceptuum formalium inexhauribilem mundum, quibus constituitur the-
saurus perennis philosophicus, theologicus, patristicus, iuridicus, immo,
et litterarius et musicalis culturae graeco-latinac. Est, praeterea, lingua
latina, et non debet relingui,” instrumentum incomparabile definiendi
cum praecisione, principia immutabilia fidei et rationis. Sed, hodierna
die, cum iam non sit lingua viva, non est medium populare ad instituen-
dum dialogum vivum inter Deum et homines, in quo consistit religio,™
et inter ministros et plebem nescientem hanc linguam. Nullus commen-
tarius potest sufficienter substituere intimitatem et spontaneitatem illius
dialogi. In Liturgia Deus loquitur et populus respondet. Oportet ergo
ut populus intelligat sensum verborum.

Sexto: Sacrosanctum hoc Concilium, ut clarum est, nihil substan-
tialiter novum sibi proponit proclamare. Vult quidem ut aeternum illud
Christi Mysterium, in Deo absconditum, novo fulgore, novo modo, in-
genio nostrae aetatis aptato, praesens fiat, in Liturgia Verbi et in Litur-
gia Bucharistica, ita ut coaevi nostri gaudium de veritate evangclica
facilius possint percipere. Quomodo si Feclesia eos alloquitur lingua
ignota? Etiam, in Liturgia, Ecclesia debet loqui lingua viva populi.

Septimo: Concilium, insuper, sibi proponit quidquid ad unionem
fratrum separatorum conferre potest, fovere. Medium, non inter cuncta
minimum, erit, ad finem hunc optatissimum assequendum, instaurare
usum linguae vernaculae in Liturgia, praesertim in celebratione Eucha-
tistiae, quae iuxta mentem Divi Thomae, est, per antonomasiam, signum
unitatis Ecclesiae. « Celebratio Missae, non lingua Missae », dicit §. Tho-

mas.” Fideles simus fidei Fcclesiac Romanae wsque ad mortem,”® potius
quam linguae latinae.

Octavo: Tandem, ut bene iam est demonstratum, in hac ipsa aula
conciliari, neque ex historia validum potest afferri argumentum contra
usum linguae vulgaris in Liturgia,

Possumus igitur concludere: in hac re, sicut in aliis multis: theo-
logia pastoralis est clavis totius Liturgiae.

Pro n. 24, sequentem propono formulam:

« Cum vulgati sermonis usurpatio valde utilis, immo hodic morali-
ter necessaria existat, ad hoc ut populus intelligat textus et actiones
liturgicas et proinde celebrationi mysteriorum intersit participatione
plena, conscia, actuosa, communitaria et iucunda, amplior omnino detur
linguae vernaculae locus, in tota quidem Liturgia, praesertim vero in
sacrosancto Eucharistiac mysterio, non solum in Liturgia verbi, sed quae-
dam etiam in Liturgia eucharistica propric tali. Sit singulis Conferen-
tiis episcopalibus usum linguae vernaculae in Liturgia statuere, actis a
Sancta Sede recognitis. In hac re, si casus ferat, Confetentiac episcopales
possunt consilium habere cum episcopis finitimarum regionum ciusdem
linguae ». Dixi.

In textu scripto tradito: ' Quamvis clarissimi Patres iam, ante me, de omni-
bus fere articulis huius schematis, et praesertim de duobus numeris ad linguam
liturgicam spectantibus, nempe ad n. 24 et 41, abunde et satis bene dixerint, liceat
tamen mihi de hac celcberrima iam quaestione brevia verba facere.  * maximi,
ut credo, momenti. " vel plurimum.  * velut.  ® deest, ¢ deest. 7 deest.
® et fucundam seu hilarem.  ° deest.  '" deest.  '! deest. 7 intelligant.
% deest. "* _ coetui praceunte —. " si nec verba. 1% deest.
" deest.  '® deest. '* deest. 2" deest. ' deest. %® deest. ** deest.
#* deest.  ** deest.

19

Exc.mus P. D. ABILIUS DEL CAMPO Y DE LA BARCENA
Episcopus Calaguritanus et Calceatensis-Logrognensis

Em.mi, exc.mi ac rev.mi Patres,

Numero ad numerum quasdam animadversiones proponam in cap. 1.
Prima: Desideratur, ni fallor, clara et accurata notio sacrae Litur-
giae. Inducimur enim de re liturgica loquentes quin ...* statim ab initio
aperte dicatur quid sit Liturgia, quacque qualisve vera ipsius natura.
Omnium quidem animis quaedam inest Liturgiac idea plus minusve

clara, omnesque, cum de Liturgia loqui et disscre sentiunt, aliquid,
saltem in confuso, intelligere conantur. Accuratam vero Liturgiae no-
tionem quot fidelium immo et fortasse® clericorum certo habebunt? At
etiam si nosmetipsi explicare impraesentiarum, quasi ex inopinato, de-
beremus quid proprie Liturgiac nomine veniat, fortasse nec nos ipsi,
mibi indulgite,® concordes vel in notione, dato casu, ex integro essemus.

Neque post lectionem paragraphi « De sacrae Liturgiac natura » cla-
riorem quis habebit notitiam. Nam praeterquam quod definitio proprie
dicta in ipsa non datur, schema, hac in parte, magna, ut puto, laborat
ambiguitate. Quandoque enim vox Liturgia sumitur globaliter, de toto
processu: de Eucharistia, de sacramentis, de praedicatione, de lectioni-
bus sacris, de laudibus Deo Patri persolutis, etc. efc.;’ quandoque vero
de una aliave processus cultualis parte; hic ® de immutabili elemento
divinitus instituto, et 67 " de ritibus, caeremoniis et rubricis. Usurpatur
autem sine addito, ac si univoce de omnibus et singulis praedicari pos-
sit, cum reapse non univocum sed analogum quid esse videatur,

Desideratur ergo, ut initio dixi, clara et accurata notio Liturgiae,
quam aliunde haud difficile acstimamus omnibus proponere haustam ex
ils quae in Enc. Mediator Dei pulcherrime dicuntur...®

Secunda: In lin. 16 deleatur phrasis finalis: « ex quo Ecclesia na-
scitur... etc.’ » ne praeiudicetur ' solutio quaestionis adhuc agitatac de
« nativitate » Ecclesiae. Eadem ratione tollatur etiam ¢ lin. 4 n. 2 phra-
sis: « quo Ecclesia mundo apparuit »,

Tertia: In n. 2: duo solummodo notanda: ) ultima periodus « num-
quam posthac intermisit Ecclesia, cte. etc., usque in verba: in laudem
gloriae cius », quia negative construitur, phrasis nimis absoluta apparet.
Videtur enim significare in conventibus Ecclesiae semper et ubique omnia
illa peragi quae ibi indicantur. Nescio utrum hoc possit historice susti-
neti. b) Textus « in omnibus Scripturis quac de ipso erant » trahitur
ad causam accommodatione nimis longe petita. Expungatur ergo et efus
loco dicatur simpliciter « legendo sacras Scripturas », quin adducatur
textus biblicus."

Omiitto notulam in n. 3 quia iam de ipso brevibus minutis adbuc
locuti sunt.”

In quinta animadversione: in n. 5: non video qua ratione dici possit
Liturgiam esse in suo centro, quod est divinum Eucharistiae sacrificium,
culmen ad quod omwia tendere debent,” et simul fontem a quo ommwia
procedant. Quae sunt illa « omnia » sic, absolute et sine addito dicta?
Si fons dicitur a quo omnia procedunt, nihil est quod ab ipso non pro-
cedat. At tunc, quomodo in sequenti paragrapho dicitur: « Nam ante-
quam homines ad Liturgiam accedere possint, necesse est ut ad fidem

et conversionem vocentur »? Fides enim ' et conversio, quae certe ali-
quid sunt, e " a Liturgia, tamquam a fonte, non procedunt, cum haberi
debeant, antequam homines ad illam accedere possint...'

Sexta: In n. 6: Duo etiam ' notanda: 4) A prima linea dicitur:
« Labores autem apostolici ad id tendunt, ut qui fidem receperunt et
poenitentiam egerunt filii Dei fiant per Baptismum... ». Hoc utique
valet de adultis. At de infantibus? Fortasse deberet aliquo modo hoc
indicari..."" 4) In lin. 35 legitur: « Ex Liturgia ergo ... gratia nobis dona-
tur ». Quae et qualis gratia? Verum enim non est quamlibet gratiam
a Liturgia derivari..."”

In n. 11: in lin. 15 dicitur:*" « Disciplina ™ de sacra Liturgia in
seminariis et facultatibus theologicis inter principales est habenda »...*”
Ne quid nimis aliquibus videatur hacc disciplinae liturgicae inter prin-
cipales enumecratio, notare velim sensum vocis in contextu. Apprime
explicatur in notula 33. Principalis ergo dicitur non quia et quatenus
aequiparetur v. g. Sacrae Scripturac vel theologiae dogmaticae, quae
aliunde fundamenta sunt disciplinae liturgicae tradendae, sed quia « in
ordinatione programmatum non amplius inter auxiliares, sed inter prin-
cipales computari debet »...*

Nona animadversio: De mente biblica in instauratione liturgica in-
culcanda.

Magni momenti mihi videtur memorare necessitatem et urgentiam
textus biblicos accurate seligendi, tam pro lectionibus quam pro homi-
liis, in Missali et in Breviario, cum, nobis omnibus, ni fallor, consentien-
tibus, nonnulli hodie textus sint minus ad amussim electi. Proponerem
ergo ut illic ultimae lineae n. 19 hoc fere modo redigerentur: « In pro-
curando igitur sacrae Liturgiae instaurationem, progressum et aptationem,
textus biblici accurate seligantur oportet, quo facilius perquiratur et efh-
cacius promoveatur ille suavis et vivus S. Scripturae affectus, etc...”* ».

In n. 21 tangitur unum e duobus vel tribus problematibus inter
Patres Conciliares maxime agitatis: « De competentia Conferentiarum
episcopalium nationalium »: utrum nempe illarum sit statwere, an so-
lummodo proposnere; sintne novationes et aptationes, « actis a Sancta
Sede recognitis » (291) introducendae, an de ipsius Sanctae Sedis con-
sensu? Lt alius quidem sic, alius vero sic. At fortasse quaestio de verbis,
non de re, moveatur. Quidquid vero sit, hoc impraesentiarum mihi oc-
currit suggerendum: Conferentia episcopalis nationalis est figura quae-
dam iuridica nondum in Codice sancita; institutum iuridicum non defi-
nitum, sed definiendum; persona iuridica non constituta, sed consti-
tucnda, nondum creata, sed creanda. Auspicari ergo licet problema « de
Conferentiis episcopalibus nationalibus » suscitatum iri in schemate com-

missionis « De episcopis et dioecesium regimine », ibique quaestionem
de illarum constitutione, de competentia, de iuribus et officiis agitatum
irt. Nunc autem, in praesenti nostro schemate tangitur casus particu-
laris de re liturgica, magni quidem momenti, sed particularis, unus e
pluribus sine dubio possibilibus. Inopportunum ergo et periculosum
videtur, mihi ignoscite,”” concretum quid et definitivum explicite in
casu determinare, ne praestabilire videamur solutionem iuridicam suo
loco dandam. Melius igitur erit quaestionem differre et, ne via occlu-
datur discussioni et approbationi schematis de sacra Liturgia, formu-
lam generalem et iuridice sufficientem invenire camque schemati nostro
inserere. Quod quidem fortasse possit obtineri his vel similibus verbis:
« De propria ipsarum competentia » vel etiam « ad ** normam iuris »,
utique condendi.

Undecima: In n. 24 sermo fit de usu linguae latinae in Liturgia oc-
cidentali. Multa eaque optima in Aula conciliari hac de re dicta sunt,
nec finis praevidetur.”” Unum tantum adderem: duae in n. 24 distingui
possunt partes: prima ab initio usque ad lin. 15; alia a lin. 15 ad finem.
In hac secunda parte *" iterum proponitur quaestio de competentia Con-
ferentiae episcopalis eique possunt applicari quae in praccedentibus dixi-
mus; in illa normae stabiliuntur generales quae, meo quidem iudicio, pru-
dentes sunt, quaequc utpote generales, ab omnibus approbari possunt.

Stabilitur enim ut lingua latina in Liturgia occidentali servetur et
ut, ob rationes pastorales, « in non paucis ritibus » amplior vulgato ser-
moni tribuatur locus. Cuius rei quae et qualis esse potest difficultas? -
Datur lingua diplomatica; est lingua commercialis; plurimi homines
pro una communi Jingua concreanda laborant; nobis est, Fratres dilectis-
simi, communis lingua liturgica, et eam, proh dolor!, discutimus!

Praeses: Satis!

Orator: Tot tantaque sunt huius unitatis commoda ...

Praeses: Tempus transgressus es!

Orator: ...ut si hanc linguam communem non haberemus, eam
procul...”” Unde, quia rationes pastorales dantur et in aliquibus sermo
vulgatus utilis fidelibus esse potest...

Praeses: Satis! Tempus transgressisti loquendi. Quia iam venit me-
ridies, rogo instanter oratores adhuc adstantes ut brevissime loquantur
nec quidquam repetant quod iam dictum est,

In textu scripto tradito: ' deest. * non obstante titulo paragraphi.
* deest. * indulgite mihi. " deest, ¢ ibi. 7 alibi. * Er fideles
constitutionem nostram legent et Concilium docet et docere debet, * deest.

" praeoccupetur. ' deest.  * 4. In n. 3 a lin. 20 legitur: « Tpse est qui lo-

quitur... in Cruce obtulit ». Asseritur ergo praesentia Christi in Liturgia, At eodem
modo et univoce dum verba leguntur, dum laudes Deo persolvuntur etc.? Nimis
indulgenter dicitur Chtistum praesentem esse immo et logui dum verba Scripturae

« explicantur », Deleatur ergo hoc ultimum., ' debeant, ' ergo.  ° deest.
'" Aliter itaque paragraphus exarari debet, v. g. « Culmen ad quod tota actio
ccclesialis tendere debet et simul fons a quo actio ipsa vim obtinet ». 7 deest.
' simplici inciso « cum de adultis agitur ». 7. in n. 8 In lin. 1

legitur: « Esi enim christianus quandogue ad orandum in communi vocatur,
quandoque tamen invitatur ad intrandum cubiculum suum... ». Deleatur illud
« quandoque tamen » et efus loco dicatur «invitatur etiam ». 20 legitur,
*! « Scientia,  ** Duo notanda: 4) Nescio quo iure dicatur « scientia de sacra
Liturgia ». Fortasse melius dicendum: « Disciplina de sacra Liturgia in seminariis
et facultatibus theologicis inter principales est habenda »; ) *{cf. Ordina-
tiones S. C. de Seminariis et Univers., 12 funii 1931: A.A.S. 23 [1931], pag. 271).
** quem.., traditio », ** ignoscite mihi. #" competentia ad. 27 deest.
2 deest. #* Jubio creare deberemus. lllam servemus; mirandum in modum
nobismetipsis spectaculum pracbemus et Sacto una patticipando et omnium no-
sttum Mairi salutationem angelicam quotidie univoce recitando. Attamen quia
rationes dantur pastorales et in aliquibus sermo vulgatus utilis fidelibus esse potest,
eritque certe, nulla mihi videtur esse difficultas ut, determinatis in adiunctis certis-
que sub condicionibus, amplior locus ipsi in Liturgia tribuatur. Quae omnia
— quantum, ubi, quomodo — in capitibus sequentibus (de Missa, de Sacramentis,
fe Officio Divino) opportune disceptabitur,

20

Exc.mus P. D. STANISLAUS LOKUANG
Episcopus Tainanensis

Venerabiles Patres Counciliares,

Ad removendam ambiguitatem in expressionibus, quae claritatem
et praccisionem habere debent, praeter correctiones iam propositas ab
aliis em.mis ac exc.mis Patribus, mihi videtur adbuc aliguas modifica-
tiones faciendas esse.’

1. In pag. 66, n. 22, agitur de studiis quoad aptationes facien-
das a Conferentiis episcopalibus et commissionibus liturgicis et postea
dicitur: « Aptationes quae utiles vel necessariae existimantur, S. Sedi
proponantur ». Etsi subintelligitur quod proponantur aptationes a Con-
ferentiis episcopalibus, tamen clare dicendum est etiam in textu. Igitur
textus sic annuntiari oportet: « Aptationes quae utiles vel necessariae
existimantur S. Sedi a Conferentia episcopali proponantur ».

2. In eadem pagina, in initio sectionis C, dicitur: « Etsi Liturgia
est praecipuc adoratio divinae Maiestatis necnon donum gratiae Dei... ».
Verbum « donum » videtur non esse felix expressio, quia gratia est

quidem donum Dei, Liturgia vera non est donum gratiae Dei, sed
fons gratiae Dei dici potest, si Liturgia intelligitur de signis visibili-
bus sacramentorum, ut in textu ita intelligitur. Igitur verbum « do-
num » mutari debet in verbum forte © « fons ».

3. Cum in decreto de sacra Liturgia utilitas necnon necessitas
aptationis Liturgiae ad ingenium ct traditiones populorum admittatur,
sed et difficultas id agendi recognoscatur, peropportunum igitur videtur
ur haec sacrosancta Synodus adfirmet clerum in missionibus rite insti-
tuendum esse quoad aptationes Liturgiae ita ut clerus bene cognoscat
spiritum et normas aptationis, Nam aptatio Liturgiae si bene applicatur,
uberes fructus pro labore missionis obtinentur, si vero male applicatur,
consequentiae malae exorientur. Aptatio ' haec dependet in iudicio ab
episcopis ac a S. Sede, sed in exceutione a sacerdotibus. Igitur clerus in
missionibus rite instituendus est tum ad spiritum et normas aptationis
Liturgiae, cum ad sensum traditionis propriae nationis.

Propono igitur ut in n. 11, pag. 163 huius decreti de sacra Litur-
gia, post verba « tum pastorali et {uridico tradenda », addantur ea quae
sequuntur: « in missionibus insuper instituantur seminaristae ad rite
intelligendum spiritum aptationis Liturgiac ad traditionem proprii po-
puli ».

4. Pro Ecdesia in Sints, indultum duplicibus vicibus a S. Ofh-
cio concessum fuit, ut in partibus mobilibus Missae lingua sinica adhi-
beri posset. Prima concessio facta fuit primis missionariis Societatis
Iesu® in saeculo xvi1, sed propter quaestiones de ritibus sinensibus
paganis vehementer agitatas indultum S. Sedis infructuosam ® fuit. Nunc
abhinc paucis annis, novum indultum iterum nobis concessum est, cuius
autem exsecutio dependet a praeparatione Missalis, Quae praeparatio
propter vicissitudines belli ac persecutionum communistarum nondum
completa est. Spero fore ut id quod concessum fuit per indultum, con-
cedatur quidem per legem promulgatam in hac Synodo sancta.’

Quaestio rituum sinensium, quae vehementer ultra modum inter
missionarios agitata fuit saeculis xv1 et xvii, obstaculum maximum con-
versioni sinensium interposuit. Propterea historia nos docet quod apta-
tio in n. 20 proposita non parvipendenda est. Dixi,

In textu scripto tradito: '

? deest. " Applicatio.  * deest. " frustratum,

quod adhuc aliquae modificationes faciendae sunt.
% sancta Synodo.

Exc.mus P. D. CLEMENS IOSEPH ISNARD
Episcopus Neo-Friburgensis

Ewm.mi Patres, exc.mi ac rev.mi Domini,

..." Propositio mea non est tantum mea; subscripta est a 28 archie-
piscopis et episcopis DBrasiliae.

Est circa art. 21, pag. 166. Et propositio sonat:® emendetur hic
articulus * hoc modo: verba finalia, scl.' «actis a S. Sede recognitis
(cf. can. 291) », delenda sunt.

Ratio: finis huius articuli est concedere episcopis aliquantulam po-
testatem circa divini cultus ordinationem. Est derogatio partialis can. 1257
quod statuit: « Unius Sedis Apostolicae est liturgiam ordinare », Nam
Concilia adunantur ad novas leges condendas, non ut omnia immuta-
biliter conserventur. Totum sane (it cum approbatione Romani Ponti-
ficis.

Limites huius facultatis clare et praecise in corpore articuli statuun-
tur, nempe « intacta vi editionis typicae librorum liturgicorum a S. Sede
editorum vel edendorum ». Sunt limites, et quidem " stricti. Episcopi
ergo * nihil poterunt agere contra unitatem ritus romani,

Sed si acta episcoporum a S. Sede recognosci debeant ad normam
can. 291, tunc prorsus nulla facultas conceditur, nec minima, quia to-
tum reducitur ad ius proponendi, quod etiam laicis competit.

Habeatur fiducia in sensu catholico et in prudentia episcoporum!

Et parcite mihi si adhuc verbum profero de articulo 24, i. e, de usu
linguae vulgaris. Est argumentum simplex.

Omnis catechesis in lingua tradi debet captui populi accommodata.
Ante-missa vocatur Missa catechumenorum, proinde est vera et tradi-
tionalis catechesis constans orationibus, canticis et lectionibus. Ergo
ante-missa celebrari debet in lingua populo adstanti cognita, quod ple-
rique erit lingua vulgaris.

Nolumus aliis imponere usum linguae vulgaris in Missa. Qui vo-
luerit linguam latinam semper et in omnibus servare, etiam forsitan
contra logicam ct rationes pastorales, eam servare poterit.

Desideramus, uti pastores animarum, consulere bono spirituali no-
strarum ovium. Fnixe rogamus ut nobis viam apertam relinquant.

In textu scripto tradito: ' Antequam ius loquendi mihi perveniret, iam se-
niores fere omnia de re tractanda dixerunt. Attamen quia « sic » et « non », « pro »

et «contra» locutl sunt, liceat mihi verbum addere. ? are. 21, pag. 166.
? deest, * deest. * deest. ¢ deest. 7 deest,

Animadversiones adinnctae:

Art. 21, cap. I. Placet iuxta modum, scil. ut demantur verba finalia « actis
a S, Sede recognitis » (cf. can. 291).

Ratio: Necessarium est episcopis, maxime in sic dictis Conferentiis adunatis,
facultatem aliquam circa divini cultus ordinationem conferre. Haec facultas in
corpore articuli iam praecise definita est, nempe «intacta vi editionis typicac
librorum liturgicorum a S. Sede editorum aut edendorum ». Ergo non apparet
cur acta episcoporum adhuc S, Sedi praevie praesentari debeantur ad recogni-
tionem,

Accedunt: [subsignati] Carolus, arch. Olindensis et Recifensis; Iosephus Thur-
ler, ep. tit. Capiroliensis; Catlos, eppus Palmensis; Vicente, hispo de Crato; Bene-
dictus Zorzi, ep. Caxiensis; loseph, ep. Penedensis; Toseph, ep. Stantianus; Iosc-
phus Vicentius Tdvora; Adelmus, arch, coadiutor Maceiensis; Avelar, arch. Tere-
sianus; Henricus ofm, arch, Botucatli; Franciscus, ep. Afogadensis; Walfridus, ep.
(tit.) Larandensis; Aloysius Philipus Urugaianensis; Expeditus Oliveira, ep. Pato-
sensis; Tosephus Maurus, ep. Iguatuvinus; Epaminondos, ep. Ruibarbosensis; Mons.
Tosephus Nicomedes Grossi, ep. el. Speleopolitanus a Bono Iesu; Walmor Batty
Wichrowski, VI Felbes; Alfonsus Maria Ungarelli, VT Azura; Aniger F. M. Me-
lillo, ep. Piracicabensis; Emmanuel, ep. Campinensis Grandis; Eliscus Maria, ep.
tit. Zamensis maior; Manuel Tavares de Aradjo, bispo de Caicd; Gentilis, ep. Mos-
sorensis; David, ep. S. Toannis in Brasilia; Tosephus Medeiros Leite, ep. Oliveirensis;
José Eugénio Correa, cp. Caratingenis in Brasilia; José, bispo de Garanhuns; Jodo
Baptista, arch. Victoriensis Sp. S.

22

Exc.mus P. D. ALOISIUS CAROLUS BORROMEO
Episcopus Pisaurensis

Haec mihi proponenda videntur vel animadvertenda.

Facultates quae in re liturgica in schematibus tribuuntur Conferen-
tits regionalibus, tribuendae videntur Conferentiis nationalibus tantum,
ad vitandas nimias et inutiles varictates.

Ad linguam latinam quod attinet, mihi videtur quod non solum
cadem pergat esse lingua liturgica sed esse omnino servanda in Canone
Missae et in sacramentis administrandis ad formam sacramentalem quod
spectat,

Dixi, quia ad religua dicenda renuntio cum excedant fines articuli
propositi.

Praeses: Excusate, nondum locutus est exc.mus Marclim, ep. Cai-
xiensis; sed manc ut primus loquetur. Nunc clauditur sessio; reponitur
Sacra Scriptura.

Secretarius generalis: Proxima congregatio generalis habebitur cra-
stina, sabbato, hora nona.



